
ОЗОД ЮРТНИНГ ОБОД УЙЛАРИ

Шаҳар билан бўйлашаётган куиилоқлар
Б унёдкорлик халқимизга хос фа- 

зилатлардан. Президентимиз 
Ислом Каримов раҳнамолигида 
мамлакатимизнинг барча шаҳа- 
ру қишлокдарида изчил давом 

этаётган улкан қурилиш ишлари халқи- 
мизнинг ана шу салоҳиятидан далолат- 
дир. Зотан, озод ва осойипгга юртимизга 
шундай обод масканлар ярашади.

Мамлакатимизда аҳолининг турмуш 
даражасини ошириш, ҳеч кимдан кам 
бўлмаган ҳаёт барпо этиш борасида кенг 
кўламли ишлар амалга оширилмокда. Ху- 
сусан, 2009 йилда қишлоқларимиз қиёфа- 
сини ўзгартириш, қишлоқ жойларда бар- 
ча қулайликларга эга, замонавий, кўркам 
уй-жойлар қуриш борасида бошланган 
улкан ишлар жорий йилда ҳам изчил да- 
вом этмокда.

Қишлоқларимиз қиёфасини замонавий 
архитектура асосида тубдан янгилаш, уй- 
жой, ижтимоий ва коммунал объектлар, 
коммуникацияларни барпо этишнинг узоқ 
муддатга мўлжалланган дастури асосида бу 
мақсадлар учун 2009 йилда 2 триллион 
600 миллиард сўмдан зиёд маблағ йўнал- 
тирилди. Мамлакатимиз бўйича белгилан- 
ган 42 массивда намунавий лойиҳалар асо- 
сида қурилиши якунланаётган янги уй- 
жойларга аҳоли катга қизиқиш билдир- 
«окда. Лойиҳалаштириш, саноат-қурцлиш, 
муҳандислик-техник жиҳатдан юқори за- 
монавий салоҳиятга эга бўлган ушбу ша- 
ҳар қиёфасидаги янги массивлар қшплоқ- 
ларимиз қиёфасини бутунлай ўзгартириб 
юборди.

Жорий йилда бу хайрли ишлар из- 
чил давом этмокда. Юртимизнинг барча 
жойларида табиий-иқлим шароити ва 
рельефи, ҳудудларнинг ижтимоий-демог- 
рафик хусусиятларини ҳисобга олган, за- 
монавий қурилиш материаллари ва тех- 
нологияларини қўллаган ҳолда янги уй- 
жойлар, ижтимоий-маданий ва санита- 
рия-маиший объектлари барпо этиш иш- 
лари жадаллик билан бошлаб юборилди.

Президентимизнинг 2009 йил 3 ав- 
густда қабул қилинган "Қишлоқ жой-

ларда уи-жои қурилиши кўламини кен- 
гайтиришга оид қўшимча чора-тадбир- 
лар тўғрисида"ги қарори уй-жой ша- 
роитини яхшилаш ниятида бўлган фу- 
қароларга кенг имкониятлар яратди. 
Тасдиқланган намунавий лойиҳалар 
асо^ида қурилиш ишларини тез ва си- 
фатли амалга ошириш учун ташкил 
этилган "Қишлоқ қурилиш банк" ак- 
циядорлик тижорат банки ва "Қишлоқ 
қурилиш инвест" ихтисослаштирилган 
шўъба инжиниринг компанияси томо-

нидан аҳолига юқори даражада имтиёз 
ва қулайликлар такдим этилаётир. Янги 
уй-жойларнинг фойдаланишга тайёр 
ҳолда топширилиши қишлоқларни ях- 
лит тизим асосида обод қилиш имко- 
нини бермоқда. Айни пайтда бу уй- 
жой қуришда қурилиш материаллари- 
ни излаш, олиб келиш каби ташвиш- 
ларни ҳал этишда юртдошларимизга кат- 
та қулайлик яратаётир.

ИЖТИМОИЙ-СИЁСИЙ ҲАЁТ > [2]

ОНА БЕШИКНИ, бешик болани, бола 
дунёни тебратади, дейишади. Ҳақиқатан ҳам 
шундай. Соғлом ва баркамол авлод тарбия- 
сига устувор вазифа сифатида эътибор қара- 
тилган мамлакатнинг келажаги ойдин ман- 
зилларга туташ бўлади. Ўзбекистон Болалар 
спортини ривожлантириш жамғармаси 
ҳомийлик кенгашининг 2010 йил 10 март- 
даги қарорида белгиланганидек, қишл^к, 
жойлардаги қизларни жисмоний тарбия ва 
спорт билан шуғулланишга фаол жалб этиш 
учун зарур шарт-шароитлар яратиш, спорт 
мажмуаларида, тўгаракларда ўқувчи-ёшлар

билан ишлайдиган аёл мураббийларнинг ма- 
лакасини ошириш, уларни момий ва маъ- 
навий рағбатлантириш баркамол авлод тар- 
биясидаги муҳим омиллардан.

Ўзбекисгон Республикаси Президенганинг 
2010 йилнинг 1 апрелидд «Қишлоқ жойдар- 
даги болалар спорга объетарқдд банд бўлган 
аёл спорг устоэлари меҳнашни рағбатланга- 
риш чора^гадбирдари тўғрисвд»ш кдрори кенг 
жамоапчиликни, айниқса, жисмоний тарбия ва 
спорт мугахассисларини руҳлангариб юборди.

ҚДРОР ВА ИЖРО

Кўрку таровати 
янгиланмокда

ФАРҒОНА водийсининг Буюк ипак 
йўлида жойлашган йирик савдо, мада- 
ният ва маърифат марказларидан ҳисоб- 
ланган, Ҳўқанди латиф, дея таъриф бе- 
рилган Қўқон шаҳри мустақиллик ша- 
рофати билан юртимиздаги энг кўркам 
шаҳарлар қаторидан жой олди. Айниқ- 
са, ҳудулда жойлашган ишлаб чиқариш 
корхоналари ва муассасаларининг замо 
навий типдага бинолари, маҳаллаларда 
бунёд этилган тураржойлар, ўқув дар- 
гоҳлари, кўчалар, хиёбонлар, шунинг- 
дек, майдонларда экилган мевали ва ман- 
зарали дарахтлар, гул ва гулзорлар ша- 
ҳар кўркига кўрк қўшаётир.

Ўтган йили Давлатимиз раҳбари шаҳ- 
римизга ташриф буюрганди. Ташриф 
чоғида Юртбошимиз қатор ташкилотлар 
мутасадлилари, фаоллар билан самимий 
суҳбатлашиб, бугунги кунда ҳудудда 
ижтимоий-сиёсий, иқтисодий ва бошқа 
соҳалар бўйича амалга оширилган ва 
оширилаётган ишлар, эришилган ютуқ 
ва камчиликлар, шунингдек, келгусида 
ҳал қилиниши лозим бўлган долзарб ва- 
зифалар юзасидан маслаҳатлар берди.

Бу ташрифдан сўнг, Президентимиз- 
нинг «Қўқон шаҳар инфратузилмаси ва 
архитектуравий кўринишини тубдан ях- 
шилаш чора-тадбирлари тўғрисида»ги 
Қарори қабул қилинди. Бу тарихий ҳуж- 
жат шаҳарнинг яқин келажакдаги тарақ- 
қиёти ва истиқболини белгаловчи муҳим 
дастуриламал бўлиб хизмат қилаётир.

Шаҳардага ишлаб чиқариш корхо- 
налари замонавий дастгоҳлар билан таъ- 
минланди. Турли маиший хизмат кўрса- 
тиш шохобчалари, тураржой бинолари 
бунёд этилди. Эндиликда 2012 йилга 
қадар конструктив корхоналарни ишга 
тушириш орқали кўплаб янги иш ўрин- 
ларини яратиш бўйича чора-тадбирлар 
амалга оширилаётир.

Шахсан Юртбошимиз ташаббуси би- 
лан шаҳар ҳокимлиги қошида махсус 
штаб ташкил қилинди. Мазкур пггабга 
шаҳримиз марказида янга тузилган 7 та 
округ бириктирилиб, уларни бошқариш

корхона, ташкилот ва муассасаларнинг 
тажрибали ва жонкуяр раҳбарларига топ- 
ширилди. Мазкур округлар ҳудудида 
жойлашган ишлаб чиқариш корхонала- 
ри, ташкилот ва муассасалар томонидан 
шу кунгача 3 млрд. 400 млн. сўмлик 
ишлар бажарилди. Айниқса, шаҳардаги 
«Ўрда», «Чорсу» ҳамда «Кимёгарлар» ок- 
ругларида олиб борилаётган ишлар диқ- 
қатга сазовор. Ҳар куни мингдан зиёд 

ва хизматчи ҳудудда ободонлаш- 
тириш ишларига жалб қилинмокда.

Шаҳар ҳудудида қурилиш ва обо- 
донлаштириш ишлари бошланганидан 
буён 68 минг тонна қурилиш чиқинди- 
лари чиқариб ташланди. Шу билан бир- 
га, шаҳардаги 2 та ётоқхона биносини 
тураржойга айлантириш устида ишлар 
бошлаб юборилди. Шаҳримиздаги иш- 
лаб чиқариш корхоналари, ташкилот ва 
муассасалар раҳбарлари, шунингдек, ма- 
ҳалла фуқаролар йиғинлари раислари, 
меҳнат фахрийлари, олий ва ўрта мах- 
сус ўқув юртларининг талабалари ва пе- 
дагоглари ҳукумат қарорлари асосида 
амалга оширилаётган хайрли ишларда 
фаол қатнашишяпти. Хусусан, шаҳар 
ҳокимлиги билан бирга, «Нуроний» 
жамғармаси мутасамилари ва фаолла- 
рининг ҳиссалари беқиёс.

Жамғарма фаоллари шаҳарда ободон- 
лаштириш ва реконструкция ишларини 
амалга оширишга киришган кундан бош- 
лаб, деярли ҳар кун шаҳардаги барча 
фуқаролар йиғини раислари, уруш ва 
меҳнат фахрийларини йиғиб, улар би- 
лан Президентимиз ва ҳукуматимиз 
қарорлари асосида олиб борилаётган ис- 
лоҳотларнинг мақсад ва моҳияти ҳақида 
суҳбатлар ўтказилаётир. Амалга ошири- 
лаётган қурилиш ва ободонлаштириш 
ишлари эса кўҳна шаҳар қиёфасини туб- 
дан ўзгартирмокда.

Алижон УМАЮВ, 
Қўқон шаҳридаги «Янги обод» 

маҳалласи фуқаролар йиғини қошидаги 
«Нуроний» жамоатчилик кенгаши ранси.

------  ИНҚИРОЗГА ҚАРШИ ЧОРАЛАР ДАСТУРИ -  АМАЛДА

Янги иш ўринлари
аҳолининг турмуш даражасини оширади

МИЛЛИЙ ТАЪЛИМ

МАКТАБ ЁНИДАГИ ДЎКОН
болалар тарбиясига салбий 
таъсир кўрсатадими?

4 бет

САЙЁҲ КУНДАЛИГИДА 
СОҲИБҚИРОН БУНЁДКОРЛИГИ
ўлкамизда олиб борилаётган улкан бунёдкорлик ишлари ана 
шу савоб анъанага садоқат рамзидир. 3  (5ет

МАХДЛЛА — ХАЛК, ВИЖДОНИ

МАЪЛУМОТЛАРГА қараганда, жаҳон 
молиявий-иқтисодий инқирози туфай- 
ли Европа Иттифоқига аъзо давкатлар 
иқтисодиёти бир неча йил орқага кет- 
ган. Ички ва ташқи бозорда маҳсулот- 
ларга талаб кескин камайиб, ишсизлик 
даражаси қарийб 10 фоизга ортган. Шу 
боис, ўтган 2009 йил жаҳон иқтисоди- 
ёти тарихида катта йўқотишлар йили 
сифатида қайд этилди.

Дарҳақиқат, мамлакатимизда жаҳон 
иқтисодий инқирозининг салбий 
оқибатларини бартараф этиш бўйича 
2009-2012 йилларга мўлжаллаб қабул 
қилинган Инқирозга қарши чоралар дас- 
тури Ўзбекистонни иқтисодий-ижтимо- 
ий ривожлантиришнинг устувор йўна- 
лиши бўлиб қолди. Негаки, ушбу дас- 
тур, аввало, янги иш ўринлари яратиш

ва аҳолини ижтимоий ҳимоя қилиш, 
турмуш даражасини янада ошириш каби 
энг муҳим иқтисодий масалаларни ўз 
ичига олади. Айтиш керакки, мамлака- 
тимизда иқтисодий ўсиш ва инқироз 
таъсирига қарши туриш учун зарур 
бўлган барча ресурсларни жамлаган 
ҳолда, ҳар томонлама пухта ўйланган си- 
ёсат олиб борилаяпти. Бу эса мамлакат- 
нинг жаҳон иқтисодий инқирози таъ- 
сирига самарали қарши тура олишида 
муҳим омил бўлмокда. Натижада ке- 
йинги йилларда нефть-газ, кимё, ме- 
таллургия, машинасозлик саноатида ва 
қурилиш индустриясида бир қатор йи- 
рик ишлаб чиқариш объектлари фойда- 
ланишга топширилди.

ИҚТИСОДИЁТ> [3]

РАЁСАТ ЙИҒИЯИШИДА ------

Ташкияий
масаяа
кўрияди

ЎЗБЕКИСТОН "Маҳалла" хайрия 
жамғармаси республика бошқаруви 
Раёсатининг навбатдаги йиғилиши 
бўлиб ўтди.

Унда "Маҳалла" жамғармаси рес- 
публика бошқаруви аъзолари ҳамда 
ҳамкор ташкилотлар раҳбарлари иш- 
тирок этишди.

Йиғилишда ташкилий масалалар 
кўриб чиқилди. Жамғарма Раёсати тар- 
кибига янги аъзолар сайланди. Шу- 
нингдек, "Маҳалла" жамғармаси рес- 
публика бошқаруви раисининг бирин- 
чи ўринбосари Ниғматилла Абдулла- 
евнинг ўз хоҳиши билан вазифасидан 
озод этиш тўғрисидага аризаси қано- 
атлантирилди. Раиснинг биринчи 
ўринбосари лавозимига шу пайтгача 
жамғарманинг Тошкент вилояти бўли- 
ми бошқаруви раиси вазифасида иш- 
лаб келган Раҳматилла Шералиев сай- 
ланди.

Мухбиримиз.

Илмга интилмоқ—саодат
М амлакатимизда мустақил- 

ликнинг илк йиллариданоқ 
барча соҳаларнинг изчил ва 
уйғун ривожланишини таъ- 
минлашга, тараққиёт сари 

дадил одимлар ташланмоғига алоҳида 
эътибор қаратилди. Қилинган меҳнатлар, 
тинимсиз изланишу саъй-ҳаракатлар бе- 
самар кетмади. Ўтган қисқа фурсатда мам- 
лакатимизда асрларга татигулик ютуқлар 
қўлга киритилди.

Биргина таълим ва фан йўналишини 
оладиган бўлсак, 1990 — 1991 йилларда 
юртимиз таълим тизимида, хусусан, на- 
фақат қишлоқ мактаблари, балки шаҳар- 
даги илм масканлари ҳам таъмирталаб 
аҳволда эди. Жиҳозлар эскирган, мих- 
нинг зарбидан партаю стуллар ёрилиб кет- 
ган, спорт заллари йиллаб қуёш нурини 
кўрмасди.

Кейинги ўн йилда мамлакатимизда 
умумий ўрта таълим тизими тубдан ян- 
гиланди, ривожланиш босқичига кўта- 
рилди. Амалга оширилган кенг қамровли 
ислоҳотлар натижасида замон талабига

жавоб бермайдиган таълим тизимидан воз 
кечилди. Давлатимиз томонидан жаҳон- 
нинг илғор таълим йўналишлари мезон- 
ларига мос Кадрлар тайёрлаш миллий да- 
стури ва Мактаб таълимини ривожлан-

тириш Давлат умуммиллий дастури қабул 
қилинди.

БАРКАМОЛ АВЛОД -  МАМЛАКАТ 

ОЗОД ЮРТНИНГ ОБОД УЙЛАРИ

Шаҳар билан бўйлашаётган фшлоқлар
[1]
Ўзбекистон Республикаси Вазирлар 

Маҳкамасининг 2010 йил 12 мартда қабул 
қилинган "2010 йилда қишлоқ жойларда 
якка тартибда уй-жой қурилишининг асо- 
сий параметрлари тўғрисида"ги қарорига 
асосан жорий йилда мамлакатимиз худуд- 
ларида 159 туманнинг 213 массивида на- 
мунавий лойиҳалар асосида 6800 турар- 
жой қурилиши белгиланган.

"Қишлоқ қурилиш инвест" компания- 
сидан маълум қилишларича, ҳозиргача 
белгиланган ҳудудларда қурилиш учун ер 
майдонлари ажратиш ва лойиҳаларни мас- 
сивлар бўйича тақсимлаш ишлари якун- 
ланган. Қорақалпоғистон Республикаси ва 
вилоятлардаги барча массивларда пудрат 
танловлари ўтказилиб, қурилиш-монтаж 
ишлари олиб борилмокда.

Янги массивларда нафақат замонавий 
ва қулай коттежлар, айни вақтда болалар 
боғчалари, умумтаълим мактаблари, му- 
сиқа ва санъат мактаблари, спорт иншо- 
отлари, тиббиёт муассасалари, хизмат 
кўрсатиш объектлари, кенг ва равон 
йўллар барпо этилмокда. Жумладан, жо- 
рий йилда янги массивларда 37 гузар, 29 
савдо тармоғи, 10 новвойхона, 2 бозор, 
39 спорт майдончаси, 8 ҳаммом, 40 ми- 
нибанк ва 13 маиший хизмат кўрсатиш 
объекти ишга туширилади.

Аҳоли тураржойлари ва ижтимоий 
соҳа иншоотларини меъморий режалаш- 
тириш мақсадида ўтган йили Самарқанд 
вилоятида намунавий лойиҳалар асосида 
қурилиш ишларига киришилган эди. 
Айни пайтда Жомбой, Пастдаргом ва Пах- 
тачи туманларида барпо этилган 60 янги 
уй-жой ўз эгаларига топширилмокда. Бу 
ердаги кенг ва равон йўллар янги мас- 
сивларга шаҳар қиёфасини бахш этса, 
фаолият бошлаган савдо ва хизмат кўрса- 
тиш объектлари кўплаб ёшларни иш би- 
лан таъминлаш имконини берди. Бир сўз 
билан айтганда, аҳолининг турмуш ма- 
данияти, яшаш шароитида беқиёс ўзга- 
ришлар содйр бўлди.

Жорий йилда Самарқанд вилоятининг
14 туманидаги 21 қишлокда намунавий 
лойиҳалар асосида яна 650 уй-жой қури- 
лиши режалаштирилган.

-  Айни пайтда янги уй-жойлар қури- 
лиши учун ер майдонлари ажратилиб, 
лойиҳа-смета ҳужжатлари тайёрланди, -  
дейди "Қишлоқ қурилиш инвест" ин- 
жиниринг компанияси Самарқанд фили- 
али директори Сафар Кушанов. -  На- 
мунавий лойиҳалар бўйича пудратчи 
қурилиш ташкилотлари аниқланиб, улар 
томонидан тупроқ ишлари, фундамент- 
бетон қуйиш, ғишт териш бошлаб юбо- 
рилди. "Қишлоқ қурилиш банк" томо- 
нидан берилаётган имтиёзли кредитлар 
янги уйга эга бўлишци хоҳловчилар учун 
айни муддаодир. Шу боис янги уйга бу- 
юртмачилар ҳам тобора кўпаймоқда. 
Ҳозирга қадар аҳоли томонидан 8,8 мил- 
лиард сўм микдоридаги бошланғич бадал 
тўланди ҳамда Самарқанд, Тайлоқ, Ургут 
ва Жомбой туманларида иш олиб бора- 
ётган қурилиш ташкилотлари ҳисоб ра-

қамига бўнак пули ўтказиб берилди.
Тайлоқ тумани Ворсин қишлоғида бир 

оилага мўлжалланган, тўрт хонали, бир 
қаватдан иборат йигирмата ҳамда икки 
оилага мўлжалланган, саккиз хонали, икки 
қаватдан иборат ўнта уй-жойлар қурил- 
мокда. Мазкур қурилишларда бош пуд- 
ратчи -  "Афросиёб қурувчи" бирлашма- 
си томонидан ер ва пойдевор ишлари 
якунланиб, айни пайтда девор кўтарил- 
мокда. Уйларнинг бўлажак эгалари бош- 
ланғич бадални тўлаб, уларга банк томо- 
нидан ипотека кредитлари ажратилмокда.

Бундай хайрли ишлар Оролбўйида ҳам 
изчиллик билан давом этмоқда. Айни 
пайтда намунавий лойиҳалар асосида 5 
туманда бунёд этилган 100 турар-жой 
топшириш учун тайёр. Замонавий қури- 
лиш материаллари асосида қад ростлаган 
мазкур уйлар барча қулайликларга эга. 
Меҳмонхона, ётоқхона, болалар хонаси, 
ошхона, шинам ҳовли, шунингдек, чорва 
боқиш учун махсус жой ва алоҳида дар- 
воза -  буларнинг бари халқимизнинг 
муносиб турмуш кечириши учун хизмат 
қилади. Янги тураржойларни тоза ичим- 
лик суви билан таъминлаш мақсадида 3,6 
километр сув тармоқлари ётқизилиб, ҳар 
бир хонадонга водопровод ўтказилди.

Қорақалпоғистоннинг Қанликўл ту- 
манидаги "Жана тилек" аҳоли пунктида 
ҳам ўнта ана шундай замонавий турар- 
жой қурилиши январ ойида бошлаб юбо- 
рилди. Бунёдкорлик ишларини амалга 
ошираётган "Қанликўл-бинокор" қури- 
лиш ташкилотининг етмишдан ортиқ 
қўли гул қурувчилари иш унуми ва си- 
фатига катга эътибор қаратган ҳолда, сид- 
қидилдан меҳнат қилмокда.

-  Янги уйларнинг калитини шу йил 
июнь ойида ўз эгаларига топшириш ния- 
тидамиз, -  дейди қурилиш участкаси 
бошлиғи Айтбой Сейтризаев. -  Қури- 
лиш режаларига, санитария талаблари ва 
қурилиш нормаларига қатъий риоя 
қилинган ҳолда бунёд этилаётган бу уй- 
лар овул кўркига янада кўрк бағишлай- 
ди, Янги уйларга табиий газ, электр энер-

Яқинда Мирзо Улуғбек туманида 
"Маҳалла" жамғармасининг Тошкент 
шаҳар бўлими ҳамда туман бўлинмаси, 
тадбиркорлар, фаоллар ташаббуси би- 
лан янги, замонавий, барча қулайлик- 
ларга эга "Хоразм" маҳалласи маркази- 
нинг очилиш маросими бўлиб ўтди. 
Тадбирда бир нечта ҳомий ташкилот- 
лар вакиллари, тадбиркорлар, маҳалла 
фаоллари иштирок этди.

Бу ерда йиғин ходимлари учун ало- 
ҳида хоналар билан бирга тадбирлар 
учун 50 ўринга мўлжалланган кенг ва 
шинам мажлислар зали, милиция таянч 
пункти, шунингдек, "Шоҳи-замон" уй- 
жой мулкдорлар ширкати фаолият 
кўрсатади.

гияси, сув тармоқлари келтириш ишлари 
ҳам бошлаб юборилди.

Фарғона вилоятининг Ўзбекистон ту- 
мани Ҳаётобод қишлоғида қад ростлаган 
йигирмата икки қаватли уйлар лойиҳа- 
ларида табиий иқлим шароити, қадимдан 
шаклланган бинокорлик анъаналари 
ҳисобга олинган. Сўнгги пардозлаш иш- 
лари ниҳоясига етказилаётган бу уйлар- 
га яқинда кўплаб оилалар кўчиб ўтади.

Айни пайтда туманда яна шундай 25 
уй қурилиши бошлаб юборилди. 
"Қўқонагроқурилиш" масъулияти чеклан- 
ган жамияти қурувчилари ишни тез ва 
сифатли бажармокда.

-  Қишлоқларда ҳам шундай замона- 
вий уйлар қурилишини илгари фақат орзу 
қилардик, -  дейди янги уй соҳиблари- 
дан Барҳаётжон Тоштемиров. -  Бугун 
мана шу орзуимиз рўёбини кўриб ту- 
рибмиз. "Қишлоқ қурилиш банк" томо- 
нидан ажратилаётган имтиёзли кредит 
бундай замонавий уйларга эга бўлиш учун 
катта имкониятдир. Шаҳардаги шарт-ша- 
роитдан асло қолишмайдиган мана шун- 
дай уйларда яшаш насиб этганидан бах- 
тиёрман. Бу Президентимиз томонидан 
халқимиз манфаати йўлида юритилаёт- 
ган одилона сиёсат самарасидир.

Вилоятнинг бошқа туманларида ҳам 
шу каби уй-жойлар қурилиши изчил да- 
вом этмокда. Тошлоқ туманидаги "Терак- 
таги" маҳалласи фуқаролар йиғини ҳуду- 
дида намунавий лойиҳа асосида 32 та уй- 
жой қурилиши "Тошлоқ қурилиш таъ- 
мир" масъулияти чекланган жамияти то- 
монидан олиб борилаётир. Аҳоли қизи- 
қиши тобора ортиб, ҳозиргача бу уйлар 
учун 90 фоиздан ортиқ бошланғич тўлов- 
лар қабул қилинди.

Мамлакатимизда ижтимоий ва ком- 
муникация инфратузилмасига эга замо- 
навий уй-жой бозорининг шаклланиши 
туфайли қурилиш материалларига талаб 
ҳам тобора ошмокда. Жойларда қурилиш 
материаллари ишлаб чиқаришга ихтисос- 
лашган янги корхоналар ишга тушаётга- 
ни ушбу эҳтиёжни таъминлашга хизмат

МАҲАПЛА МАРКАЗИ

қилади. Ҳозир юртимизнинг турли 
ҳудудларида маҳаллий хомашёдан тайёр- 
ланаётган замонавий қурилиш материал- 
ларининг сифати хориж маҳсулотидан 
асло қолишмайди. Тадбиркорларимизга 
яратилаётган қулай шароит ва берилаёт- 
ган имтиёзлар бу борада кучли рағбат- 
лантирувчи омил бўлаётир.

-  Корхонамиз уй-жойлар ва ижти- 
моий объектларни тайёр ҳолда топши- 
риш шарти билан бунёд этиб, буюртма- 
чиларга катга қулайлик яратмокда, -  дей- 
ди Қашқадарё вилояти Яккабоғ тумани- 
даги "Турон-Бунёдкор-Қурилиш" инжи- 
ниринг компанияси раҳбари Эркин 
Тўхтаев. -  Қамаши туманида намунавий 
лойиҳа асосида йигирмата уй-жойни тай- 
ёр ҳолда фойдаланишга топширдик. Шу- 
нингдек, бозор талабини ўрганиб, қури- 
лиш материаллари ишлаб чиқаришни 
йўлга қўйдик. Бу ердан чиқаётган замо- 
навий қурилиш материалларига талаб орт- 
мокда. Президентмизнинг 2009 йил 19 
июнда қабул қилинган "Деворбоп мате- 
риаллар ишлаб чиқаришни кўпайтириш- 
ни рағбатлантириш ва сифатини яхши- 
лаш борасидаги қўшимча чора-тадбирлар 
тўғрисида"ги қарори билан берилган 
қўшймча имтиёзлардан унумли фойда- 
ланиб) ғипг ,̂ майдаланган тош ва девор- 
га ишмдо(адиган бошқа маҳсулотлар ҳам 
ишлаб чиқаряпмиз.

Ҳа, бугун юртимиз қишлоқлари ул- 
кан бунёдкорлик ва қурилиш майдонига 
айланмокда. Аниқ мақсадли дастур асо- 
сида изчил давом этаётган бу ишлар хал- 
қимизнинг ҳеч кимдан кам бўлмай яша- 
ши, муносиб ҳаёт кечиришига хизмат қила- 
ди. Буларнинг барчаси Президентимиз 
Ислом Каримов раҳнамолигида қишлоқ- 
да турмуш даражасини юксалтириш, қиш- 
лоқларимиз қиёфасини, одамларнинг 
турмуш маданиятини ўзгартириш мақса- 
дида бошланган узоққа мўлжалланган эзгу 
ишларнинг амалий ифодасидир.

Ҳусниддин БЕРДИЕВ, 
ЎзА шарҳловчиси.

фото-Носир Ҳайдаров

ФАОЛИЯТ

Эзгу ният — хайрли амаллар асоси

« м
аҳалла» жамғармаси 
Жиззах вилояти бўли- 
ми бошқарувининг ма- 
ҳаллаларда ёшларни ёт 
ғоялар таъсиридан ас- 

раш, улар онгига миллий истиқлол гояла- 
рини чуқур сингдириш, диний ақидапа- 
растлик ва миссионерликнинг олдини 
олиш борасидаги тадбирларни ташкил 
этишнинг ҳуқуқий асослари, ижроси ҳамда 
ҳамкорлик масалалари бўйича бажарилган 
ишларининг салмоғи катта.

Барча маҳалла ва таълим муассасала- 
рида чуқур диний билимга эга имом-ха- 
тиблар ҳамда ҳуқуқни муҳофаза қилувчи 
идоралар ходимлари иштирокида «Диний 
экстремизм ва терроризмга қарши кура- 
шиш — умумхалқ иши", "Ёшлар — тер- 
роризмга қарши курашнинг асосий бўғи- 
ни» мавзуларида тадбирлар ўтказиш йўлга 
қўйилди.

Бугунги кунда вилоятда диний ўқув 
муассасаларини битирган мутахассислар ўз 
йўналишлари бўйича диний ақидапараст- 
лик ҳамда миссионерликнинг олдини олиш 
юзасидан фуқаролар йиғинлари, таълим 
муассасалари ва бошқа ташкилотлардаги 
тарғибот-ташвиқот ишларида фаол ишти- 
рок этишмокда. Бундай ишларга дунёқа- 
раши ва диний билимлари кенг олиму 
уламолар жалб этилган.

Ўтган давр мабойнида вилоятда «Иж- 
тимоий-маънавий муҳитни соғломлашти- 
риш, диний ақидапарастлик ва миссионер- 
ликнинг олдини олишга қаратилган иш- 
ларнинг самарадорлигини ошириш тўғри- 
сида»ги тадбирлар дастури доирасида му- 
айян ишлар амалга оширилди. Маҳаллалар, 
ўқув муассасалари ва бошқа ташкилотларда 
250 дан зиёд учрашув ташкил этилди. 
«Миссионерлар ким ва уларнинг мақсади 
нима?» деган мавзуда Жиззах туманидаги 
«Қўлама» қишлоқ фуқаролар йиғини худу- 
дида жойлашган Иқтисодиёт касб-ҳунар 
коллежида, Ғаллаорол туманидаги Иқгисо- 
диёт ва тиббиёт касб-ҳунар коллежида, 
Пахтакор ва Зафаробод туманларидаги фу- 
қаролар йиғинлари, умумтаълим мактабла- 
рида 20 дан зиёд семинар-тренинглар ўтка- 
зилди. 62 та касб-ҳунар коллежи, акаде- 
мик лицей ва 2 та олий ўқув юртида Ўзбе- 
кисгон Миллий телерадиокомпанияси то- 
монидан тайёрланган "Жаҳолат чингали- 
да", "Ҳалол ўғирлик", "Диний экстремизм 
ва терроризм — ёшларга тахдид", "Огоҳ ва 
ҳушёр бўлайлик, азиз юртдошлар" мавзу- 
ларидаги видеотасма ва ҳужжатли фильм- 
лар намойиш этилди.

Ҳозирш пайтд а вилоятдд иш билан таъ- 
минланмаган фуқароларнинг учдан бир қисми 
ёшлардир. Кузатишлардан маълумки, ақцда- 
парастлик чангалига илинганларнинг акса-

риягини ана шу ишсиз ёшлар ташкил этади. 
Шу боис, оилддаш мураккаб маънавий му- 
ҳит шароигида яшаётган ҳамда тарбияси оғир 
вояга егмаганлар фуқарслар йиғинлари фа- 
оллари кўмагида жиддий назоратга олинган. 
Жамғарманинг бўлим ва бўлинмалари томо- 
нидан бириктирилган ходимлар ўзи масьул 
бўлган хонадонларга кириб, у ердага ижти- 
моий-маънавий муҳигни назорат этиб тури- 
шибди. Қславерса, ёшларни иш билан таъ- 
минлаш масаласи ҳам фаолиягимизнинг асо- 
сий йўналишлариддн бирини ташкил этади.

Маҳаллаларда соғлом ижтимоий-сиёсий 
муҳитни шакллангириш борасида "Маҳал- 
ла" жамғармаси вилоят бўлими томонидан 
жойлардаги ички ишлар идоралари, халқ 
таълими, соғлиқни сақлаш бўлимлари, "Ка- 
молот" ЁИҲ ва бошқа мутасадди ташки- 
лотлар ҳамкорлигида ишлаб чиқилган чора- 
тадбирлар режаси кўрсатилган муддатларда 
бажариляпти. "Маҳалла" жамғармаси ви- 
лоят бўлими ҳамда унинг туман ва шаҳар 
бўлинмалари ўз ҳудудидаги мутасадди таш- 
килотлар билан ўзаро ахборот алмашувини 
йўлга қўйгани натижасида содир этилган 
ножўя хатга-ҳаракатлар юзасидан тегиш- 
ли чора-тадбирлар белгилаш имконияти 
ҳам яратилди.

Вилоятда Президентимизнинг "Одам 
савдосига қарши кураш самарадорлигини 
ошириш бўйича чоралар тўғрисида"га қаро-

рининг ижросини таъминлаш борасида ҳам 
муайян ишлар бажарилди. Хусусан, одам 
савдосига қарши кураш бўйича вилоят ма- 
ҳаллаларида қатор тадбирлар ўтказилди. 
Мавжуд 293 та ўзини ўзи бошқариш орган- 
ларида ушбу масалага оид жамоатчилик 
кенгашлари тузилиб, улар томонидан 
ҳудудда яшовчи, лекин узоқ муддатга чет 
мамлакатга ноқонуний равишда ишга ва 
бошқа мақсадларда кетганлар, жабрланган- 
лар рўйхата олиниб, маълумотлар базаси 
яраталди. Уларни тартабга солиш мақса- 
дида 2009 йилда "Огоҳликка даъват", 
"Ҳушёрлик — давр талаби" мавзуларида 
вилоятнинг шаҳар ва туманларида 51 мар- 
та, маҳалла ва ўқув масканларида 353 марта 
учрашув, давра суҳбата ва мулоқотлар ўтка- 
зилди. Уларда вилоят аҳолисининг 30 фо- 
издан зиёди иштарок этди.

Айни пайтда вилоятда баркамол авлод 
тарбиясига эътабор янада кучайтирилган. 
Одам савдоси билан боғлиқ жиноятларга 
қарши курашиш ва унинг олдини олиш 
бўйича белгиланган дастурда ёшлар маса- 
ласининг биринчи ўринга қўйилганида ҳам 
катга маъно мужассам. Зеро, яхши ният 
билан мақсад сари интилиш хайрли амал- 
ларнинг рўёбга чиқишига асос бўлади.

Муқум ҲАСАНОВ, 
“Маҳалла" жамғармасининг Жиззах 

вилояти бўлими бошқаруви раиси.

ТАДБИРКОРЛАР ҳ и с с а с и
АНДИЖОН вилояти Хонобод шаҳ- 

ридаги Йўлдош Охунбобоев номидаги 
маҳаллада овқатланиш мажмуаси ишга 
туширилди. Натижада ўндан зиёд фу- 
қаро доимий иш ўринларига эга 
бўлишди. Тадбиркор Азимжон На- 
жмиддинов ташаббуси билан барпо 
этилган бу мажмуада миллий таомлар 
ошхонаси, чойхона ва қассобхона фа- 
олият кўрсатаётир.

— Тадбиркорлар масканимизни обод

қилишга ўзларининг муносиб ҳиссалари- 
ни қўпштги, — дейди маҳалла оқсоқоли 
Баҳром Нишонов. — Яқинда Санжарбек 
Хушбоқов маҳалладошлар учун ҳаммом 
қуриб, уч кишини иш билан таъминлади.

Қувонарлиси, айни пайтда яна бир 
тадбиркор Элёр Алимов автомобиллар- 
га техник хизмат кўрсатиш устахона- 
сини қураётар. Устахона ишга тушгач,
12 киши ишли бўлади.

Мухбиримиз.

МАСЪУЛ КОТИБЛАР ЎҚУВ-СЕМИНАРИ
ФУҚАРОЛИК жамиятини ўрганиш 

институтининг Бухоро шаҳридаги мин- 
тақавий илмий марказида "Маҳалла" жам- 
ғармасининг Бухоро вилояти бўлими му- 
тасаддилари, шаҳар ва туман бўлинма- 
лари масъул котабларининг ижгамоий- 
иқтисодий ва ҳуқуқий билимларини 
оширишга бағишланган ўқув-семинар 
бўлиб ўтди. Унда сўзга чиққан жам- 
ғарманинг вилоят бўлими бошқаруви 
раиси Беҳбуд Жумаев тизим фаолия- 
тида масъул котабларнинг тутган ўрни, 
уларнинг ҳуқуқ ва мажбуриятлари, ва- 
зифалари ҳақида гапирди.

Шунингдек, семинарда жамғарманинг 
Бухоро, Олот, Шофиркон туман ҳамда 
Бухоро шаҳар бўлинмалари масъул ко- 
тибларининг маҳаллаларда аҳолининг 
ижтимоий ҳимояга муҳтож қатламлари 
билан ишлаш, маънавий-маърифий тад- 
бирларни ташкил этиш ва йиғинлар фао- 
лиятини мувофиқлаштиришдаги ўрни, 
ҳамкор ташкилотлардан келган хатларни 
қабул қилиш ва уларнинг ижросини ўз 
вақтида таъминлаш тартиблари бўйича 
намунавий ишлари такдимоти бўлди.

Акбар РУСТАМОВ, 
''МаЬаЦа" мухбири.

"МУРУВВАТ УЙИ"ДА ДАВРА СУҲБАТИ
ҚАРШИ шаҳридаги «Мурувват 

уйи»да «Маҳалла» жамғармасининг ви- 
лоят бўлими ташаббуси билан вилоят 
прокуратураси, адлия бошқармаси ҳамда 
республика саломатлик институтининг 
вилоят филиали ҳамкорлигида давра 
суҳбати ташкил этилди.

Тадбирда соҳа мутахассислари би- 
лан бирга, шифокорлар, маҳалла фаол- 
лари ипггирок этиб, она ва бола сало- 
матлиги, жисмоний ва маънавий бар- 
камол авлодни тарбиялаш хусусида фикр

алмашишди. Шунингдек, соғлом она- 
дан соғлом фарзандлар дунёга келиши, 
турли спиртли ичимликларнинг ҳамда 
гиёҳванд моддалар инсон саломатлига- 
га ва наслига таъсири ҳақида маъруза- 
лар тингланди. Шу куни «Мурувват 
уйи»га жамғарма томонидан эсдалик сов- 
ғалари топширилди. Жамғарманинг Ко- 
сон ва Нишон тумани бўлинмалари эса 
тарбияланувчиларга кийим-кечаклар 
инъом этишди.

Г.БОБОЖОНОВА

"СИЁБ ЧАШМАСИ"ДА ИШ ҚИЗҒИН
САМАРҚАНД вилояти Тойлоқ тума- 

нида жойлашган меваларни қайта иш- 
лашга ихтисослашган «Сиёб чашмаси» 
агросаноат фирмаси ўз фаолиятани йил- 
дан-йилга кенгайтариб бормокда. Ўтган 
йили бу корхонада хориж технологияси 
асосида гипсокартон ишлаб чиқариш 
йўлга қўйилган эди.

— Мақсадимиз маҳаллий ишлаб чи- 
қаришни кенгайтириш ва шу асосда 
янга иш ўринларини яраташ, — дейди 
фирма раҳбари Шаҳриёр Маърупов. — 
Бугунги кунда енгил саноат, хусусан,

тўқимачилик маҳсулотларига бўлган та- 
лаб катга. Шуни ҳисобга олиб, бир неча 
ташкилот ҳамкорлигида «Сиёб чашма- 
си» қошида «Тайлоқ бахмали» шўъба кор- 
хонасини ташкил этдик. Айни дамда ҳар 
куни 350-400 метр бахмал ишлаб чиқа- 
рилаётир. Келгусида бу кўрсатгични 
1000 метрга етказиш, маҳсулотни хориж- 
га экспорт қилишни режалапггарганмиз.

Қувонарлиси, 100 нафарга яқин 
киши доимий иш ўрнига эга бўлишди.

Ўктам ҚУРБОНОВ, 
«МаЬа11а» мухбири.

МИЛЛИЙ ЛИБОСЛАР -  ЗАМОНАМИЗ КЎРКИ
МАРҒИЛОН шаҳрида ЮНЕСКО 

ҳомийлигада «Миллий либослар — за- 
монамиз кўрки» шиори остида «Водий 
камалаги» мавзуида ўқув-семинар бўлиб 
ўтди. Тадбирда Андижон, Наманган, 
Фарғона, Қўқон шаҳарларидан келган 
қўли гул чеварлар, дезайнерлар ипгга- 
рок этишди.

Семинарда миллий либосларнинг та- 
рихи, моҳияти ҳақида фикр-мулоҳаза-

лар билдирилди. Икки кун давом этган 
семинарда чеварлар миллий либослар 
тайёрлаш учун матолар саралаш, андо- 
залар яратиш, дизайни устида ишлаш 
жараёнлари бўйича ўзаро тажриба ал- 
машишди.

Тадбир сўнггида ёш ҳунармандлар 
томонидан тайёрланган миллий либос- 
лар кўргазмаси намойиш этилди.

Муҳаммаджон МАҲМУДОВ

КЎНГИЛЛАРДА АЙЁМ ШУКУҲИ
ПОЙТАХТИМИЗНИНГ Мирзо Улуғ- 

бек туманидага "Ҳумоюн” маҳалласида 
ҳомий ташкилотлар, йиғин мутасадди- 
лари ва фаоллар ташаббуси билан 
Наврўз байрамига бағишланган тадбир 
ўтказилди. Тадбирда туман ҳокимлига 
вакиллари, маҳалла аҳли, ёшлар ва кенг 
жамоатчилик вакиллари иштирок этди.

— Тадбиримиз том маънода тўйга ай- 
ланди, — дейди маҳалла оқсоқоли Зик- 
рилла Эрматов. — Айём баҳона, йиғин 
фаоллари, тадбиркорлар томонидан кам

таъминланган, боқувчисини йўқотган 
оилалар, шунингдек, йиғиннинг фаол 
ходимларига 1 миллион 600 минг сўмлж 
совға-саломлар, кийим-кечаклар тарқа- 
тилди. Шунингдек, 12 нафар ёшнинг 
мучал тўйи ўтказиб берилди.

Тадбир давомида дастурхонга тор- 
тилган баҳорий ҳалим, сумалак каби 
тансиқ таомлар, қолаверса, шўх куй-на- 
волар иштирокчиларга кўтаринки кай- 
фият бахш этди.

Р. ШЕРҚУЛОВ

НАВРЎЗ -  БУЮК ҚАДРИЯТ
ЎЗБЕКИСТОН хорижий мамлакатлар 

билан дўстлик ва маданий-маърифий ало- 
қалар жамиятлари Кенгаши «Маҳалла» 
жамғармасининг Тошкенг шаҳар бўлими 
билан ҳамкорликда «Наврўз — буюк қад- 
рият» мавзусида семинар ташкил этди.

Ўзбек халқи тарихи, миллий қадри- 
ятлари, анъана ва удумларини хорижий 
мамлакатларга кенг тарғиб этиш дўстлик 
жамиятлари Кенгашининг асосий вази- 
фасидир. Бу борада Кенгаш ўз таркиби- 
дага 35 та хорижий давлат билан тузил- 
ран дўстлик жамиятлари, Кенгашнинг 
вилоятлардаги бўлимлари ва республи- 
камизда фаолият олиб бораётган нуфр- 
лц нодавлат ташкилотлар билан ҳамкор- 
л̂ к̂да турли маъданий-маърифий тадбир- 
лар ўтказади. Бу тадбирларда Ўзбекис-

тонда фаолият юритаётган элчихоналар 
ходимлари ҳам иштирок этишади.

Семинарда ўзбек халқининг мил- 
лий байрами Наврўз тарихи орқали хал- 
қимизнинг миллий удумлари, қадрият- 
лари, ушбу байрамда айталадиган халқ 
оғзаки ижоди — фольклор қўшиқлари 
сўзга чиққан олимлар томонидан кенг 
талқин қилинди. Семинар иштирокчи- 
лари — Дўстлик жамиятлари аъзолари, 
Кенгашга таклиф этилган хорижий меҳ- 
монлар ва республикамизнинг турли 
ташкилотларидан келган вакиллар ва ма- 
ҳалла фаоллари, олий ўқув юртлари та- 
лабалари халқимиз қадриятларидан яна 
бир бор бохабар бўлдилар.

Муқима АБДУЛЛАЕБА



ИНҚИРОЗГА КДРШИ ЧОРАЛАР ДАСТУРИ -  АМАЛДА

Янги иш ўринлари
аҳолининг турмуш даражасини оширади

[1]

Х усусан, утган иили мамлака- 
тимизда "Фарғонаазот" ва 
"Максам-Чирчиқ" корхонала- 
рида аммиак агрегатларини 
реконструкция қилиш, Наман- 

ган шаҳрида енгил автомобиллар учун 
фара ва чироқлар ишлаб чиқарадиган за- 
вод, Бухоро шаҳрида "ДЭУ текстиль" 
тўқимачилик комплекси қурилиши каби 
стратегик лойиҳалар ниҳоясига етказил- 
ди. "Газли" қўшимча компрессор станция- 
си ишга туширилди, шунингдек, "Қўнғи- 
рот" компрессор станциясида кунига 35 
миллион куб метр газни қуритадиган ин- 
шоот барпо этилди. Бундан ташқари, ки- 
чик бизнес соҳасида фаолият олиб бора- 
диган 480 дан ортиқ янги ишлаб чиқа- 
риш корхоналари ташкил эталди, пиро- 
вардида яна минглаб иш ўринлари яра- 
тилди. Бу каби бунёдкорлик ишлари бу- 
тун жаҳон бўйлаб инқироз таъсири кен- 
гайиб бораётган бугунги кунда рёспуб- 
ликамизда Инқирозга қарши чоралар да- 
стури ижроси ўзининг ишончли ва са- 
марали натижаларини бераётгакини 
кўрсатиб турибди.

— Маҳалламизда мавжуд имконият- 
лардан келиб чиқиб, зарур чора-тадбир- 
ларни белгилаб олганмиз. Хусусан, тад- 
биркорлик билан шуғулланмоқчи бўлган 
маҳалламиз аҳолисини доимо қўллаб-қув- 
ватлаб келмокдамиз. Бугун эса ана шу 
тадбиркорлар томонидан кичик ишлаб 
чиқариш цехлари, ўқув марказлари, хиз- 
мат кўрсатиш шохобчалари ташкил этил- 
мокда. Натижада маҳалламизда оилавий 
тадбиркорлик шаклланиши баробарида, 
янги иш ўринлари яратилмокда. Бундан 
ташқари ўтказилаётган бўш иш ўринла- 
ри ярмаркаларига маҳалламиздаги касб- 
ҳунар коллежлари, олий ўқув юртлари- 
ни битирган ёшлар ҳамда Қуролли куч- 
лар сафидан бўшатилган йигитларни дои-

мий равишда жалб этиб борамиз. Улар 
ўзлари хоҳлаган соҳа ва касб йўналиши 
бўйича ишга жойлашмокдалар, — дейди 
Тошкент шаҳар Бектемир тумани "Ми- 
ришкор" маҳалласи фуқаролар йиғини 
раиси Усмонжон Раҳимов.

Дарҳақиқат, Қишлоқ тараққиёти ва 
фаровонлиги йилида ўтказилган бўш иш 
ўринлари ярмаркаларида иштирок этган 
322 минг н^фардан зиёд иш қидирув- 
чидан 182 минг йафари ишга жойлаш- 
ди. Ўтган 2£Ю9 йилда нафақат ишлаб 
чиқариш корхоналарида, балки касана- 
чиликни ривожлантириш, ҳунармандчи- 
ликни қўллаб-қувватлаш орқали ҳам 
кўплаб янги иш ўринлари яратилди. На- 
тижада яна 130 минг киши касаначилик 
асосида ишга жалб этилди. Демак, шун- 
ча оила турмушига қут-барака кирди.

— Мен Қўшкўпир туман ҳокимлиги, 
"Маҳалла" жамғармасининг туман бўлин- 
маси ва туман бандликка кўмаклашувчи 
марказ кўмаги билан касаначиликни 
йўлга қўйганимга ҳам олти йил бўлди.

Ўтган давр мобайнида маҳалламиздаги 
кўплаб хотин-қизларда бу фаолият ту- 
рига қизиқиш ортди. Шу асосда «Ус- 
тоз—шогирд» мактабига асос солинди ва 
бугунги кунда ҳар йили 15-20 нафар 
хотин-қиз касб сирларини ўрганиш ба- 
робарида, турли буюртмаларни бажариш- 
да ҳам фаол ипггирок этиб келишмокда. 
Жумладан, Озода Тўраева, Хуршида Раҳ- 
монова сингари аёллар тикувчилик 
бўйича ўз касбларининг усталари бўлиб 
етишмокдалар, — дейди Хоразм вилоя- 
ти Қўшкўпир тумани марказидаги 4-ма- 
ҳалла фуқароси, касаначи Гавҳархон 
Матназарова.

Дарҳақиқат, Инқирозга қарши чора- 
лар дастури доирасида изчил амалга 
оширилаётган ислоҳотлар 2009 йилда 
мамлакатимизда жами 940 мингдан зиёд 
янги иш ўрни яратиш имконини бер- 
ди. Бунинг қарийб 500 мингтаси қиш- 
локда ташкил этилгани қувонарли ҳол. 
Бундан кўриниб турибдики, аҳоли 
бандлигини оширишда айнан тадбир-

корларнинг ҳиссаси катта бўляпти. Иш- 
билармонлар яратилаётган қулай шарт- 
ш ароитлардан унумли фойдаланиб, 
кўплаб кичик корхоналар барпо этиш- 
мокдаки, бу бевосита узоқ маҳаллалар- 
га ҳам саноатнинг кириб боришига му- 
ҳим асос бўлиб хизмат қилмоқда. Эъти- 
борли жиҳати, янги корхоналарда ёшлар 
меҳнат қилишяпти. Биргина ўтган йил- 
да саноатда 390 мингдан зиёд иш жой- 
лари яратилган бўлса, хизмат кўрсатиш 
соҳасида 270 мингдан ортиқ янги иш 
ўринлари очилди.

Муҳтарам Юртбошимизнинг "Ислоҳот 
ислоҳот учун эмас, ислоҳот инсон ман- 
фаатлари учун", деган ажойиб ибораси 
бор. Дарҳақиқат амалга оширилаётган ис- 
лоҳотлар бугунги жаҳон молиявий-иқти- 
содий инқирози даврида ҳам мустақил 
юртимизда аҳолини ижтимоий ҳимоя 
қилишнинг мустаҳкам негизи яратилган- 
лигидан далолатдир.

Ёдгор АШУРОВ, 
«МаЬа11а» мухбири.

ТОМОРКД -  ХОНАДОН ХАЗИНАСИ

Маҳсуяот кўпайса, даромад ортади
М аҳфуза Мирзаева Тошкент 

туманидаги "Наврўз" ма- 
ҳа.\ласида истиқомат қила- 
ди. Ҳар галгидек бугун ҳам 
у тонг саҳардан сигир со- 

ғиб, қуймоқ пипшрди. Чой тайёрлаб тур- 
муш ўртоғини ишга, фарзандларини мак- 
табга кузатди. Сўнгра 2 сотих томорқа- 
сида етиштираётган гул кўчатлари пар- 
варишига киришди. Чунки ҳадемай, бу 
кўчатлар учун мижозлар келиши тайин.

— Биласизми, маҳалламиздаги томор- 
қаларнинг бир қаричи ҳам бўш қолмай- 
ди. Агар бу томорқаларга бирров кўз 
югуртирсангиз, сизда ҳам деҳқончилик 
билан шуғулланиш иштиёқи ту^^лади. 
Айтишим керак, 2 сотих томорқамдан 
қарийб 1 миллион сўм атрофида даромад 
оламан. Гул кўчатлари атрофида 10 туп 
ток, 2 туп гилос ўстирганмиз. Етишти- 
рилаётган ҳосил рўзғоримиздан ташқари, 
қўни-қўшнига улашишга, ҳатто бозорга 
олиб чиқишга ҳам етади, — дейди Маҳ- 
фуза Мирзаева.

Бугунги кунда "Наврўз" маҳалласи 
фуқаролар йиғинида 2500 нафардан зиёд 
аҳоли истиқомат қилади. Улар жами 485 
та томорқа ерларидан унумли фойдала- 
ниб келишмокда. Биз маҳалла оқсоқоли 
Рихситилла Солиев ва маслаҳатчи Ёқут- 
хон Мўминова ҳамроҳлигида шу маҳал- 
лада истиқомат қилувчи Исматилла 
Жўраев хонадонига ҳам ташриф буюр- 
ганимизда ажойиб манзаранинг шоҳиди 
бўлдик. Томорқа эгаси 2 сотих ер май- 
донига иссиқхона қурган. Айни кунда 
эса бу иссиқхонада турли хил гул кўчат- 
лари, помидор, бодринг, лимон етипгги- 
рилмокда.

— Йил давомида икки марта, баъзида 
эса уч марта ҳосил оламан. Олаётган даро- 
мадим 3 миллион сўмни ташкил этади. 
Шундан 1 миллион сўми кейинги йил 
ҳосили учун уруғлик тайёрлашга сарфлан- 
са, қолган 2 миллион сўми рўзғоримиз учун 
ишлатилади. Бу йил яка Оир янгиликка 
қўл урдим. Қўшним Нажим ота анча кек- 
сайиб қолган. Томорқа ишлари бироз оғир- 
лигини ҳисобга олиб, у кишига тегишли 
ер майдонида ҳам турли гул кўчатлари 
етипггардим. Натижа ёмон бўлмади. Олин- 
ган даромад Нажим ота рўзгори учун ҳам 
асқатмокда, — дейди Исматилла Жўраев.

Дарҳақиқат, ерга пешона терини тўкиб 
меҳнат қилганнинг, аввало, рўзғори обод, 
дастурхони тўкин бўлади. Маслаҳатчи 
Ёқутхон Мўминованинг сўзларига қара- 
ганда, яратилган имкониятлардан оқило- 
на фойдаланган маҳалла аҳлида томорқа- 
дан самарали фойдаланиш, ҳовлисининг 
бир четида қорамол, қўй-эчки, парранда 
боқишга қизиқиш кучайиб бормокда. Бу- 
гун бу маҳалланинг қарийб 1$ гектар ер 
майдонида сабзавот етйштирилади, 10 
гектаридаги 2 минг тупдан-^зиёд мевали 
дарахтлардан ҳосил олинади. Бу эса ма- 
ҳалла аҳли турмушининг фаровонлашу- 
ви, қишлоқ хўжалик маҳсулотларининг 
кўпайиши ва нарх-наво арзонлашувига 
хизмат қилмокда.

— Асли касбим ҳайдовчилик, — дей- 
ди шу маҳаллада яшовчи Абдурасул Ази- 
зов. — Оила даромадига қўшимча бўлсин, 
деб томорқамга иссиқхона қурдим. Ҳозир 
фарзандларим ҳам иссиқхонада сабзавот- 
лар етипггириш билан банд. Турмуш ўрто- 
ғим эса гул кўчатлари етиштиради. Бун- 
дан ташқари, 10 туп токдан олинадиган 
ҳосилни оиламиз эҳтиёжидан орттириб 
бозорга ҳам олиб чиқамиз. Ўтган йили 
олинган даромад ҳисобидан тўй қилдик.

Айтиш жоизки, аҳоли томорқасидаги 
экинларга етарлича ишлов бериш, уни 
озиқлантириш, суғориш, ўғитлаш ва бош- 
қа агротехник тадбирларнинг ўз вақтида 
ўтказилиши кутилганидек самара бера- 
ди. Ана шу жиҳатларга томорқа эгалари- 
нинг диққат-эътиборини қаратиш, қола- 
верса, аҳоли томорқаси самарадорлигини 
ошириш мақсадида ҳар бир маҳаллада ту- 
шунтириш ишлари олиб борилмокда. Ху- 
сусан, бугунги кунда Тошкент вилояти- 
да мавжуд 334 минг 630 та экин экила- 
диган томорқа эгалари учун "Маҳалла" 
хайрия жамғармасининг вилоят бўлими 
шаҳар ва туман бўлинмалари томонидан 
тушунтириш ишлари ўтказилди. Бундан 
ташқари вилоятда кўчат ва уруғликка 
эҳтиёжи бор жами 505 та кам таъмин- 
ланган оилага ҳомийлар кўмагидан фой- 
даланган ҳолда кўчат ва уруғлик етказиб 
берилмокда.

Дарвоқе, Тошкент тумани маҳаллала- 
ри аҳолиси "Синалмаган жойдан уруғ 
олма", деган нақлга амал қилган ҳолда 
2-3 та иссиқхонани танлаб олиб, сабзавот 
ва полиз экинлари уруғлари етиштириш- 
ни йўлга қўйишган. Шу йўл билан ту- 
мандаги томорқа эгаларининг уруғликка

МАХДПЛА ТАДБИРКОРИ

бўлган эҳтиёжлари қондирилмокда.
— Бугунги кунда туманимизда жами 

28 мингга яқин хонадон ўзларига тегиш- 
ли томорқалардан унумли фойдаланиб 
келишмокда. Уларнинг баъзилари мавжуд 
1400 гектарга яқин томорқа ерларида ис- 
сиқхона қуриб, помидор ва бодринг 
етиштираётган бўлса, баъзилари сабзавот- 
лардан мўл ҳосил олмокдалар. Ҳозирга 
қадар 340 гектар ерга турли сабзавот 
уруғлари қадалди, 115- гектар ерга эса 
картошка экилди. Бундан ташқари, боғ 
яратишга ҳам жиддий эътибор қаратган 
туманимиз аҳли 360 гектар боғ ва ток- 
зорларга баҳорги ишлов беришди, — дей- 
ди "Маҳалла" жамғармасининг Тошкент 
тумани бўлинмаси раиси Ғофур Соипов.

Таъкидлаш керакки, бугун ҳар бир ма- 
ҳаллада аҳоли томорқаларидан унумли 
фойдаланиш юзасидан ишчи гуруҳлар 
ташкил этилган. Улар ўз томорқаларидан 
самарали фойдаланаётган хонадонларнинг 
илғор тажрибаларини амалда қўлламоқ- 
да. Зеро, томорқа ҳар бир хонадоннинг 
қўшимча даромад манбаи ҳисобланади.

Ўктам ХУДОЙҚУЛОВ, 
"МаЬа11а" мухбири.

Кўнгилларга йўл топиб
Бугунги кунда аҳоли бандлигини таъ- 

минлаш, кишиларнинг моддий манфаат- 
дорлигини ошириш кўп жиҳатдан тадбир- 
корликнинг йўлга қўйилишига боғлиқ. 
Айниқса, маҳаллада ишбилармон тадбир- 
корлар бўлса, бу нафақат янги иш ўрин- 
лари яратилишида, балки маҳаллани обод 
гўшага айлантиришда ҳам муҳим аҳамият 
касб этади. Бир неча йилдан буён нон 
маҳсулотларини ишлаб чиқариб, эл дуо- 
сини олиб келаётган Инобат Сулаймоно- 
ва ана шундай тадбиркорлардан.

— Маҳалламиад тадбиркор аёллар кўп. 
Лекин Инобат Сулаймонованинг хусусий тад- 
биркорликни ривожлантиришдага саъй-ҳара- 
катларини алохда таъкиддаш жоиз, — дей- 
ди Миробод туманидага «Байналмилал» ма-

ҳалласи оқсоқоли Равшан Абдуллаев. — Бу- 
гун бу тадбиркор аёл маҳалладаш кам таъ- 
минланган оила дейсизми, ёлгаз қариялар- 
ми, ногиронларни — барчасининг ҳолидан 
доимо хабар олади, ҳимматини аямайди.

— /\дстлаб ўз фаолиятимни «Тансиқ нон» 
заводида оддий ишчи сифатида бошлаган 
эдим. Устозларимдан нон ёпиш сирларини 
ўршнгач, хусусий нон ишлаб чиқариш цехи 
очишни ният қилдим. Шукрки, мақсадимга 
мусгақиллик йилларида эришдим. Кичик цех 
очиб, маҳалла ёшларини ишга жалб қилиш 
тўғрисидага фикрим турмуш ўртоғим Азиз 
Хошевга хдм маъқул тушди. Фаолиягимиз- 
ни йўлга қўйиш мақсадцда Мирзо Улуғбек 
туманидага Тошкенг шаҳар технологая касб- 
ҳунар коллежи билан шаргнома тузиб, кол-

леж ҳудудидага кичик бир цехни ижарага 
олдик. Замонавий технологияларни келти- 
риб, ҳозир 12 турдага нон ва нон маҳсулот- 
лари ишлаб чиқармокдамиз. Аҳоли тавдир- 
дан узилган иссиқ нонни энди цехнинг ўзи- 
дан ола бошлади. Маҳалладошларимнинг 
қўллаб-қувватлашини кўриб, иш ўринлари- 
ни янада кенгайгариб, янга турдага майиз- 
ли нон ишлаб чиқаришни йўлга қўйиш ни- 
ятидаман. Вилоятмрга етказиб берилаётшн 
ҳар хил турдага нон ва нон маҳсулотлари 
юргимизнинг чекка қишлокдарида ҳам ўз ха- 
ридорларини топиб улгурган. Айни пайтда 
кичик цехимизда 11 киши иш билан таъ- 
минлангақ — дейди Инобат опа.

Нигора ИМОМНАЗАРОВА, 
“МаЬаИа" мухбири.

ТАРАҚҚИЁТ МЕЗОНЛАРИ

Ахборот-коммуникация
технологиялари
истиқболлари

АХБОРОТ-КОМШ'НИКАЦИЯ техно- 
логиялари давлат ҳамда нодавлат сек- 
торлари ўртасида ўзаро муомала қилиш, 
ахборот айрибошлашнинг янги шакл- 
лари ва имкониятларини очади, фуқа- 
ролик жамияти барпо этилишига, мус- 
таҳкамланишига кўмаклашади.

Ушбу жараёнда «электрон бошқа- 
рув» катта роль ўйнайди. «Электрон 
бошқарув» бу давлатнинг ҳам ички, ҳам 
ташқи алоқалари мажмуини тегишли ах- 
борот-коммуникация технологиялари 
билан таъминлаб турадиган тизимдир. 
У ахборотга ишлов бериш, уни узатиш 
ва тарқатишнинг электрон воситалари 
ёрдамида давлат бошқарувини ташкил 
қилишни, давлат органлари томонидан 
фуқароларга электрон воситалар ёрда- 
мида хизмат кўрсатиш ҳамда давлат 
органлари фаолияти ҳақида фуқароларга 
ахборот беришни кўзда тутади. «Элек- 
трон бошқарув» тушунчаси 1990 
йилларнинг бошида пайдо 
бўлган, лекин амалиётга 2000 
йилларда татбиқ этилди. «Элек- 
трон бошқарув»ни жорий этиш 
билан дастлаб АҚШ, Буюк Бри- /  
тания, Италия, Норвегия, ^ 

С и н г а п у р ,
А в с т р а л и я  
каби мамла- 
катлар шуғуллан 
ган бўлса, бугунги кунда 
кўплаб давлатларда ушбу самарали ти- 
зим жорий этилган.

«Электрон бошқарув»нинг уч асо- 
сий тизими мавжуд бўлиб, булар ҳуку- 
мат ва аҳоли, ҳукумат ва бизнес, ҳуку- 
мат ва ҳукумат ўртасидаги муносабат- 
лардир.

«Электрон бошқарув» тармоғининг 
ривожланиши, бир томондан, фуқаро- 
лар ҳамда давлат ҳокимияти ва бошқа- 

, руви .органлари. ўртасида ахборот алма- 
шинувини жадаллаштиришга хизмат 
қилса, иккинчи томондан, ижтимоий- 
иқтисодий ривожланишга оид муҳим 
масалалар ечимига доир қарорлар қабул 
қилиш, мазкур қарорларнинг бажари- 
лишини назорат этиш жараёнларйда жа- 
моатчиликнинг фаол иштирокига ҳам 
ёрдам беради.

Давлат бошқарувида ахборот-комму- 
никация технологиялари имкониятла- 
ридан кенг фойдаланиш, яъни «элект- 
рон бошқарув» бугунги кунда кўплаб 
хорижий мамлакатлар аҳолисининг кун- 
далик ҳаётига тобора кенгроқ жорий 
этилмокда. Ҳозир дунё мамлакатларида 
реал кўрсатилаётган ушбу тизим хиз- 
матларидан айримлари қуйидагилардан 
иборат:

- солиқ декларацияларини такдим 
этиш ва хусусий тўловларни (даромад 
солиғи, уй-жой солиғи, мулк солиғи 
ва ҳоказо) амалга ошириш;

- ижтимоий таъминот хизматлари- 
дан фойдаланиш, грантлар ва қарзлар 
олиш;

- фуқаролик ҳолатларининг турли 
далолатномаларини расмийлапггириш;

- шахсий ҳужжатларни расмийлаш- 
тириш;

- шикоят ва аризаларни қабул 
қилиш, юридик маслаҳатлар бериш хиз- 
матлари;

- янги иш ўринлари ва меҳнат 
биржасининг бошқа эълонлари;

- соғлиқни сақлаш тизими хизмат- 
лари (интерактив хизматлари, қабулга 
ёзиш ва ҳоказо);

- масофавий таълим;
- даромадлар ва дивидентлар 

тўғрисида ахборот ва маслаҳатлар олиш;
- кредитлар, имтиёзлар ва лицен- 

зияларни онлайн расмийлаштириш;
- ҳар хил бадалларни, комунал 

тўловларни тўлаш ва бошқалар.
Булар «электрон бошқарув» ёрдамида 

амалга ошириладиган айрим хизмат тур- 
лари, холос. Амалда «электрон 
бошқарув»нинг имкониятлари чексиз 
бўлиб, бугунги кунда ривожланган мам- 
лакатларда ахборот-коммуникация тех- 
нологиялари ёрдамида мингдан ортиқ 
хизмат турлари кўрсатиб келинмокда.

Ўзбекистон шаклланаётган глобал 
ахборот жамиятида муносиб ўринни 
эгаллашга интилмокда. Ушбу мақсадларга 
эришиш учун мамлакат ҳукумати томо- 
нидан Ўзбекистонда ахборотлаштириш 
жараёнларини фаоллаштириш, замона- 
вий ахборот-коммуникация технологи- 
яларини тез суръатларда ривожланти- 
риш, уларни иқтисодиёт ва жамиятнинг 
барча соҳаларида жорий этиш ҳамда

фойдаланишнинг стратегик устуворлик- 
лари белгилаб олинган.

Аксарият ривожланаётган мамлакат- 
лар қатори Ўзбекистонда ҳам «электрон 
бошқарув» жадаллик билан ривожла- 
ниб бормокда. Буни халқаро миқёсда 
тайёрланган нуфузли ҳисоботлар ҳам 
яққол тасдиқлайди. Масалан, БМТ 
Иқтисодий ва Ижтимоий ривожланти- 
риш Кенгашининг (1ГКВЕ5А) «БМТнинг 
2010 йилги «Электрон бошқарувга тай- 
ёргарлик: иқтисодий ва молиявий ин- 
қироз даврида ўсиш», деб номланган 
ҳисоботида БМТга аъзо 184 давлатнинг 
«электрон бошқарув»га тайёргарлик 
тўғрисидаги индекслари келтирилган 
бўлиб, унга кўра Ўзбекистон дунё рей- 
тингида ўз мавқеини 22-ўринга яхши- 
лашга муваффақ бўлган.

Айниқса, «электрон қонунлар» деб 
аталадиган 
қ о н у н л ар - 
нинг қабул 
қилинганли- 
ги фаол ама- 
лий кучга ай- 
ланганлигини 
эътироф этиш 
зарур. «Элек- 
трон рақамли 
имзо тўғриси- 
да»ги, «Элект- 
рон рақамлар 

айланиши тўғрисида»ги, «Электрон ти- 
жорат тўғрисида»ги қонунлар шулар 
жумласидандир. Шунингдек, Ўзбекис- 
тон Республикаси Президентининг 
«Ишлаб чиқариш ва ижтимоий инфра- 
тузилмани янада ривожлантиришга доир 
қўшимча чора-тадбирлар тўғрисида»ги 
2009 йил 20 январдаги қарори, Ўзбе- 
кистон Республикаси Вазирлар Маҳка- 
масининг «Интернет тармоғида Ўзбе- 
кистон Республикасининг Ҳукумат пор- 
талини янада ривожлантириш чора-тад- 
бирлари тўғрисида»ги 2007 йил 17 де- 
кабрдаги ва «Интернет тармоғида Ўзбе- 
кистон Республикасининг ҳукумат пор- 
талига ахборотларни тақдим этиш ва 
жойлаштириш тартиби тўғрисида»ги 
2009 йил 21 апрелдаги қарорлари Ин- 
тернет тармоғида Ўзбекистон Респуб- 
ликасининг Ҳукумат порталини ривож- 
лантириш, унда жойлаштириладиган ах- 
боротларнинг ҳаққонийлиги, яхлитли- 
ги ва ўз вақтида такдим этилишини таъ- 
минлашда муҳим рол ўйнамокда.

Таъкидлаш жоизки, ҳокимият, биз- 
нес ва аҳолининг ўзаро муносабатлари, 
яъни электрон бошқарув ҳақида гап бор- 
ганда, лойиҳа ва дастурларнинг самара- 
ли бажарилиши устидан мониторинг 
қилиш имконияти ҳам муҳим аҳамиятга 
эга. Бу борада Ўзбекистонда махсус ин- 
дикатор ва индекслар тизими тобора 
шаклланиб бормокда. Улардан, айниқса, 
ҳудудий субъектларда ахборотлаштириш 
ва «электрон бошқарув»ни ривожлан- 
тириш юзасидан олиб борилаётган иш- 
лар ҳолатини мунтазам равишда мони- 
торинг қилиш ва «электрон бошқарув» 
хизматларининг зарурлиги даражасини 
аниқлашда кенг фойдаланиш мумкин.

Умуман олганда, мамлакатимизда 
«электрон бошқарув» технологиялари- 
ни тадбиқ этиш босқичма-босқич амал- 
га оширилаётган бўлса-да, ҳа\и бу бо- 
рада талай вазифалар турганлигини 
эътироф этиш зарур. Улар қаторида ах- 
борот-коммуникация технологияларини 
ривожлантириш дастурини изчил амалга 
ошириш, уларнинг норматив-ҳуқуқий 
базасини янада кенгайтириш, «элект- 
рон қонунлар»ни ижро этишга тўсқин- 
лик қилаётган муаммоларни аниқлаб, 
уларни ўз вақтида бартараф этиш, дав- 
лат хизматчилари ва аҳолини ўқитиш, 
малакасини ошириш юзасидан мақсад- 
ли тадбирларни кенгайтириш, самара- 
дорлигини ошириш кабиларни алоҳида 
санаб ўтиш мумкин.

Истиқболда «электрон бошқарув»ни 
янада ривожлантириш давлат ҳокимия- 
ти органлари фаолиятининг очиқ ва 
ошкоралигини оширишга ва улар усти- 
дан жамоатчилик назоратининг мустаҳ- 
камланишига хизмат қилади ҳамда куч- 
ли фуқаролик жамиятини шаклланти- 
ришга муносиб ҳисса бўлиб қўшилади.

Қ.ЖЎРАЕВ, 
Ўзбекистон Республикаси 

Олий Мажлиси Қонунчилик 
палатаси денутати, 

ААСЛАНОВ,
Тошкент молия институти магисгранти.



Илмга интилмоқ — саодат ОИЛА -  МАХДЛЛА -  МАКТАБ

Таълим самарадорлиги 
ҳамкорликда< [1]

Ўтган давр мобайнида юртимизнинг 
шаҳар ва қишлокдарида 1 минг 335 та ўрта- 
махсус ўқув маскани қад ростлади. Бу дар- 
гоҳларда илм олган, касб ўрганган минглаб 
ёшлар бугунги кунда турли соҳаларда Ва- 
танимиз тараққиётига хизмат кдлмокда. 
Жорий йилда мазкур ўқув даргоҳларини 
353 минг 633 нафар ёш битириб, ўз соҳа- 
ларининг билимдон мутахассислари бўли- 
шади.

Рақамлар ҳакдатни сўзлайди. Шу маъ- 
нода юқоридага фикрларни давом этгариб, 
яна бир фикрни айгаб ўтмоқ жоиз. Замона- 
вий технология, телекоммуникация, компь- 
ютерлаштириш ва сертификатлаш, монито- 
ринг ўтказиш каби тушунчалар яқин ўгмшцда 
бизнинг тасаввуримиздан анча олисда эди. 
Қувонарлиси, Мактаб таълимини ривожлан- 
тириш Дрлат умуммиллий дасгурининг қабул 
қилиниши ва унинг ижросшга таъминлаш 
асносида бу борада муайян ютуқлар қўлга 
киритилди. Ифгахор билан таъкидлаш ке- 
ракки, бугун мамлакалошзйага мавжуд ўрта- 
махсус ўқув юргларининг деярли барчаси за- 
монавий технологиялар билан жиҳозланди, 
зарур ўқув қўлланмалари билан таъминлан- 
ди, халқаро талабларга жавоб берадиган спорг- 
соғломлаштириш мажмуалариш эга бўлди.

Зотан, Президенгимиз 2009 йилнинг асо- 
сий якунлари ва 2010 йилда Ўзбекистонни 
ижтимоий-иқтисодий ривожлантиришнинг 
энг муҳим усгувор йўналишларига бағиш- 
ланган Вазирлар Маҳкамасининг мажлиси- 
даги маърузасида таъкидлаганларидек, «Ўтган 
йили мамлакатимиз ҳаётида ҳақиқатан ҳам 
улкан тарихий аҳамиятга эга бўлган энг му- 
ҳим ижтимоий дастурлар -  Кадрлар тайёр- 
лаш миллий дастури ва Мактаб таълимини 
ривожлангириш Давлат умуммиллий дасту- 
рининг ижроси амалда ниҳоясиш етказил- 
ди. 9 йиллик умумгаълим мактаб босқичи- 
га ва 3 йиллж ўрта махсус, касб-ҳунар 
таълим босқичини ўз ичига олган узлуксиз 
яхлит таълим тизими яратилди». Энг муҳи- 
ми, юртимизда ёшларга умумий таълим би- 
лан бирга, замонавий касб-ҳунарларга эга 
бўлиш имконини берадиган 12 йиллик таъ- 
лим тизими жорий этилди.

Амалга оширилган кенг қамровли уз- 
луксиз таълим йўналишидаги ишлар ту-

файли мамлакатимизда интеллектуал би- 
лимга эга, XXI аср талабларига тўлиқ жа- 
воб берадиган баркамол авлодни тарбия- 
лаш учун барча зарур имконият ва шаро- 
итлар яратилди. Бу, тараққиётнинг тамал 
тоши мактабда қўйилиб, билим юртида мус- 
таҳкамланади, маҳаллада татбиқ этилади, де- 
ганидир. Зеро, оила ва маҳалладаги тарбия 
ёшларимизни мактабда камолга етказади, 
касб-ҳунар коллежидаги таълим ҳунарга 
ошно этади. Бу даргоҳларда таълим-тарбия 
олиб шаклланган ёшларимиз Ватан тарақ- 
қиётига хизмат қилмокда.

Баркамол авлоднинг шундай вакилла- 
ридан бири Ўзбекистон давлат шарқшу- 
нослик институтининг ёш олимаси Коми- 
ла Ўраева. У пойтахтимизнинг Яккасарой 
туманидаги Муқимий номидаги маҳаллада, 
олимлар оиласи — Равхат ва Илвира Ўра- 
евлар хонадонида дунёга келди. Оила дав- 
расида бўладиган суҳбатлар ёш Комилада 
илмга чанқоқлик туйғуси шаклланишида 
муҳим роль ўйнади.

Умумтаълим мактабини аъло баҳолар 
билан битирган Комила Тошкент давлат 
шарқшунослик институтига ўқишга кирди. 
Институтда хитой тилини ва иқтисодиёт- 
ни пухта ўрганиш билан бирга, Осиё-Тинч 
океани минтақасида иқтисодий ривожла- 
ниш масалаларига доир адабиётларни ўқиди, 
изланишлар олиб борди. Албатга, унинг

бу соҳага жиддий қизиқишига, аввало, тех- 
ника фани мутахассиси бўлган отаси ва 
педагогика фанлари номзоди бўлган онаси 
таянч бўлган бўлса, институтдаги устозла- 
ри Комилани доимо қўллаб-қувватлаб ту- 
ришди, Айтиш жоизки, у айни пайтда ўз 
она тилидан ташқари рус, инглиз ва хитой 
тилларида ҳам эркин сўзлаша олади, инг- 
лиз тилидаги илмий мақолаларни тушуниб 
ўқийди.

2006 йили Комила учун омадли келди. 
Шу йили у Ўзбекистон Республикаси 
Президентининг истиқболли ёш педагог ва 
илмий кадрларнинг малакасини ошириш 
«Истегдод» жамғармаси гранпши қўлга ки- 
ритиб, Шанхай университети (Хитой)да ма- 
лака оширишга муваффақ бўлди.

— Ҳеч бир мамлакатда ёшларга бизда-, 
гидек ғамхўрлж кўрсатилмайди. Юртим^и/ 
да қайси соҳани олиб қараманг, тадбир- 
корликми, фермерлик ҳаракатими ёки 
ҳунармандчиликми — барчасида ёшларга 
кенг имкониятлар яратилган. Мен каби 
ёшларюшг чет мамлакатларда давлат ҳисо- 
бидан таълим олиши, дунё кўриши, мақо- 
лалари чет эл оммавий ахборот воситала- 
рида чоп этилиши бахтимиз кулганидан да- 
лолат. Шу боис, она-Ватанимизга хизмат 
қилиш, унинг гуллаб-яшнаши ва юксали- 
шига ҳисса қўшиш бизнинг бурчимиздир,
— дейди Комила.

К. Ўраеванинг илмий фаолияти шакл- 
ланишида, унинг ёш олима сифатида воя- 
га етишида устози, техника фанлари док- 
тори, профессор Бахтиёр Турсуновнинг 
хизматлари катга. Устози кўмагида унинг 
мақолалари чет эл илмий журнал ва рисо- 
лаларида чоп этилди.

Ҳозир ёш олима Ўзбекистон давлат 
шарқшунослик инсгитутининг хитой ва ко- 
реяшунослик кафедрасида устози Г. Мели- 
боева раҳбарлигида «Жаҳон мамлакатлари- 
нинг интеграциялашув жараёнида Хитой 
иқгисодий ривожланишининг муҳим омил- 
лари» мавзусида номзодлик дессертацияси- 
ни ҳимоя қилишга ҳозирлик кўрмокда.

Бундан 20 йиллар муқаддам хорижда, 
масалан, Буюк Британия, Япония, АҚШ ёки 
Хитой олий ўқув юртларида таҳсил олган, 
малака оширган ёшлар орасида юртимиз 
вакиллари бормиди? Очиғи, бундайларни 
кундузи чироқ ёқиб ҳам топиб бўлмасди.

Бугун-чи? Мамлакатимизнинг истал- 
ган ҳудудида Комилага ўхшаган ёшларни 
учратиш мумкин. Бири Америкада ўқиб 
келган бўлса, бири Токиода, яна бири Ҳин- 
дистонда малака ошириб келмокда. Улар 
том маънода Ўзбекистоннинг интеллекту- 
ал билимга эга салоҳиятли фарзандлари.

Тўлқин РЎЗИЕВ, 
«МаЬа11а» 1#ухбири, 

-Суратда: К. Ўраеьа.

Жондор туманидаги 3 -  умумтаълим 
мактаби ҳудумага энг илюр таълим муасса- 
саларцлдн бири. Ўгган ўқув йилида мактаб- 
нинг 5 нафар ўкувчиси фан олимпиадалари 
туман ва вилоят босқичларцда голиб бўлш- 
нқ 12 нафари олий ўқув юртига қабул қилин- 
гани илм масканцда таълим сифата ва сама- 
редорлигага катга эътибор қаратилаётганцдан 
далолат. Албатга, муваффақиятларда нафақат 
ўқув даргоҳининг, балки ога-оналар, маҳалла 
аҳлининг ҳам муноай ҳиссаси бор.

Ўқув маскани фаолиятини ўрганиш жа- 
раёнида бу ерда «Оила — маҳалла — мак- 
таб» концепцияси асосида кўплаб ибратли 
ишлар амалга оширилаётганига гуюҳ бўлдик

«Самончуқ» маҳалласи фуқаролар йи- 
ғини раиси Ҳоди Одинаев ва шу даргоҳ- 
даги ота-оналар қўмитаси раиси Аҳад 
Ғофуров мунтазам тарзда таълим муасса- 
сасининг моддий-техник базасини яхши- 
лаш, ўқувчилар давоматини барқарорлаш- 
тириш, ёшлар ўртасида соғлом турмуш тар- 
зи, гиёҳвандликка қарши кураш мавзула- 
рида учрашувлар ташкил этиб келади.

Айниқса, мактабда амалга оширила- 
ётган кенг кўламдаги бунёдкорлик иш- 
ларига ҳомийларнинг жалб этилаётгани 
диққатга сазовор. Чунончи, жорий ўқув 
йилида ота-оналар қўмитаси ҳамда Ниёз 
Ниёзов, Карим Сатторов, Рустам Тошев 
сингари ҳомий фермерлар томонидан аж- 
ратилган 1,5 миллион сўмликдан зиёд 
маблағ эвазига мактаб таъмирланди, 
унинг иситиш тизимйо-йхшиланди.

— Ёшлар бизнинг келажагимиз, — 
дейди Ҳ.Одинаев. — Шу боис, уларнинг 
қулай шароитларда таълим олишларига 
нафақат ўқитувчилар, балки ота-оналар, 
маҳалла аҳли ҳам масъуддир.

Ана шундай масъулликни ҳис этган 
Ҳоди ака ҳар куни мактабга бир бор 
кириб ўтади. Мактаб директори Баҳрид- 
дин Абдуллаев билан учрашиб, бу ер- 
даги аҳволни ўрганади. Керак бўлса 
ҳомийларни жалб этиб, муаммоларни 
ечишга кўмаклашади. Шунингдек, ма- 
ҳалла фаоллари ёрдамида ёшлар билан 
оила, кийиниш маданияти,- ичкиликбоз-

ларида давра суҳбатлари ўтказади.
— Фарзандларимизнинг бир сония ҳам 

вақти бекор ўтшпига йўл қўймаслигимиз 
лозим, — дейди раис. — Бир гал одатимга 
кўра, хонадонлар, савдо шохобчаларини ай- 
ланиб юриб маҳалла ҳудудидаги компью- 
терхонага кирсам, бир бола макгаб кийи- 
мида компьютер ўйнаб ўтирибди. Уни эр- 
гапггариб мактабга бордим. Ўқигувчилари 
уни касал бўлиб, уйида ётган, деган ўйга 
боришибди. Ота-она эса ўғлим мактабда 
деб бехавотир юришибди. Шу воқеадан сўнг 
макгабдаги ўқувчилар давомати масаласи жа- 
моатчилик кенгаши назоратига олинди. 
Дарс вақтларида компьютер ўйинларини 
тўхтатиб қўйдик. Шу тариқа, «Оила — ма- 
ҳалла — мактаб» концепцияси асосцда та- 
лай ишларни амалга оширдик. Компьютер 
ўйинлари сингари қўл телефонларидан 
фойдаланишда ҳам маълум чекловлар ўрна- 
тилган.

— Шаҳарда ота-оналар фарзандла- 
рининг қўл телефонлари кўтариб юриш- 
ларини уларни назорат қилишда қулай, 
деб изоҳлашади, — дейди мактаб ди- 
ректори Б.Абдуллаев. — Аммо қишлоқ 
маҳаллаларида эса бола фақат ота-ота- 
нинг эмас, бутун маҳалланинг назора- 
тида бўлади. Демоқчиманки, бу ерда 
ҳамма бир-бирини танийди. Мактаби- 
мизда бир қоида бор: қўл телефонидан 
фойдаланиб дарсга халақит берган ўқув- 
чининг дастлаб ота-онаси чақирилади. 
Агар бу ҳолат иккинчи марта қайтарил- 
са, маҳалла мажлисида муҳокама қили- 
ниб, ота-онаси қатгиқ огоҳлантирилади.

Ҳақиқатан, «Самончуқ» маҳалла фу- 
қаролар йиғинида «Оила — маҳалла — 
мактаб» ҳамкорлигининг яхши йўлга 
қўйилганлиги натижасида ёшлар ўртасида 
кейинги икки-уч йилда бирор марта ҳам 
ҳуқуқбузарлик ҳолатлари содир этилмаган. 
Тартиб-интизомга риоя қилингани таъ- 
лим самарадорлигининг асосий омилиги- 
на бўлиб қолмай, маҳаллада ташаббускор, 
шижоатли, билимли ва ҳунарли ёшлар са- 
фининг ортишига хизмат қилмокда.

Акбар РУСТА^ОВ,
^ик, кашандаликка .қаршгГкур^пр чм авзу^ /» '  С"П * !<$а1»11а» мухйри.

БУГУННИНГ ГАПИ

Соғлом маънавий муҳит
ёшлар тарбиясидаги знг муҳим мезон

ЖАМОАТЧИЛИК НАЗОРАТИ

Мактаб ёнидаги дўкон
болалар тарбиясига салбий таъсир кўрсатадими?

Х алқимиз азалдан фарзанди- 
га бахт тилаб дуога қўл оч- 
ганда, унинг солиҳ ва бар- 
камол бўлишини Яратган- 
дан сўрайди. Ёшлар онги- 

ни заҳарлашга қаратилган турли таҳ- 
дидлар, маънавий хуружлар авж олган 
бугунги мураккаб шароитда фақат 
дуонинг етарли эмаслигини, ҳушёрлик 
ва эҳтиёткорлик зарурлигини барчамиз 
дилдан ҳис этаётирмиз. Чунки «омма- 
вий маданият» ниқоби остида ёшлар 
қалбига чуқурроқ киришга, улар маъ- 
навиятини заҳарлашга уринаётган «ку- 
ч»лар кишини ташвишга солмай 
қўймайди.

Юртбошимизнинг «Юксак маънави- 
ят — енгилмас куч» асарида асосий 
эътибор ана шундай маънавий таҳдид- 
лардан ёшларни асраш масаласига қара- 
тилган. Дарҳақиқат, инсон маънавияти 
қанчалик юксак бўлса, у енгилмас куч- 
га айланади, маънавият қанчалик заиф- 
лашса, инсон куч-қудрати ҳам шунча- 
лик пасайиб боради. Шу жиҳатдан, таъ- 
лим-тарбияни кучайтириш ва бу маса- 
лага катта эътибор билан қараш бугун- 
нинг устувор вазифаларидан бнридир.

Мамлакатимизда бу долзарб масала 
юзасидан амалга оширилиши зарур 
чора-тадбирлар ишлаб чиқилган. Шу 
ўринда таъкидлаш лозимки, Ўзбекис- 
тон «Маҳалла» хайрия жамғармасининг 
айни шу йўналишда олиб бораётган 
ишлари диққатга молик. Жамғарманинг 
Қорақалпоғистон Республикаси, вило- 
ятлар ва Тошкент шаҳар бўлимлари, 
шаҳар ва туманлар бўлинмалари бошқ- 
арувлари ҳамда маҳалла фуқаролар йи- 
ғинлари томонидан ёшлар ўртасида 
маънавий-маърифий тарғиботни кучай- 
тиришга доир қатор амалий ишларга 
қўл урилмокда. Жумладан, «Баркамол 
авлод йили» Давлат дастурининг иж- 
тимоий-сиёсий, маънавий аҳамияти 
ҳақида маҳаллаларда давра суҳбатлари, 
мулоқотлар ва бошқа хил тадбирлар таш- 
кил этилиб, уларда 314 минг нафарга 
яқин фуқаро иштирок этди. Шунинг 
ярмидан кўпи ёшлардир. Бундан таш-

қари, миллий истиқлол ғоясининг та- 
рғиботига оид 8553 та, ижтимоий, маъ- 
навий муҳитни соғломлаштириш ва ди- 
ний ақидапарастлик иллатларининг мо- 
ҳиятини очиб берувчи 8752 та, мил- 
лий урф-одатлар ва қадриятлар, тўй 
ва маросимларни замон талабига жа- 
воб берадиган тарзда ихчам ҳамда те- 
жамкорлик билан ўтказиш бўйича 7908 
марта тушунтириш, тарғибот-ташвиқот 
ишлари олиб борилди. Андижон ви- 
лоятидаги 861 маҳаллада ушбу мавзуда 
«Маънавият соати» машғулотлари ўтка- 
зилиб, тадбирларга 116 минг нафар 
киши жалб қилинди. Ҳарбий хизматга 
чақирилувчи ёшларни ватанпарварлик 
руҳида тарбиялашга доир 3087 та, фу- 
қароларнинг маънавий-маърифий ва 
ҳуқуқий онгини оширишга қаратилган 
7325 та, маҳаллаларда жазо муддатини 
ўтаб келган шахсларда ижтимоий ҳаётга 
қайтиш кўникмаларини ҳосил қилиш- 
га қаратилган 2497 та, миллий-мада- 
ний марказлар билан 884 та, ёшларни 
касб-ҳунарга йўналтириш юзасидан 
2688 та тадбир ташкил этилди.

Оилада ота-она маънавий етук 
бўлиб, глобал жараёнларнинг мазмун- 
моҳиятини яхши англаса, фарзанддар 
истиқболига тўсиқ бўлувчи хавф-ха- 
тар ҳам камаяди. Республикамиздаги 
барча фуқаролар йиғинларида ота-она- 
лар ўртасида мафкуравий, ғоявий ва 
ахборот хуружларининг салбий оқибат- 
лари тўғрисида мунтазам тарғибот иш- 
ларини олиб бориш йўлга қўйилган 
бўлиб, маҳаллалардаги ёшлар ўртасида 
324 дан ортиқ тадбир, давра суҳбатла- 
ри ва мулоқотлар ўтказилди ҳамда 
ўтказилмокда.

Жамғарманинг ҳудудий бўлим ва 
бўлинма бошқарувлари томонидан жо- 
рий йилнинг ўтган февраль-март ой- 
ларида Ўзбекистон Республикаси Вазир- 
лар Маҳкамасининг 2009 йил 1 майда- 
ги «Ижтимоий-маънавий муҳитни янада 
соғломлаштириш, диний ақидапарастлик 
ва миссионерликнинг олдини олиш бо- 
расидаги ишларнинг самарадорлигини 
янада оширишга қаратилган чора-тад-

бирлар Дастури» ижроси юзасидан 
ҳудудларда учрашув ва давра суҳбатла- 
ри ташкидУэтилди. Жумладан, Фарғона, 
Андижон, Наманган, Қашқадарё ва Сур- 
хондарё вилоятларида Вазирлар Маҳка- 
маси ҳўзуридаги Дин ишлари бўйича 
қўмита, Ўзбекистон Мусулмонлари идо- 
раси, Тошкент Ислом университети, ўрта 
махсус касб-ҳунар маркази вакиллари- 
дан иборат гуруҳлар иштирокида қишлоқ 
фуқаролар йиғинлари, лицей ва кол- 
лежларда диний экстремизм муаммола- 
рига бағишланган учрашувлар ўтказил- 
ди. Суҳбат ва савол-жавоб тариқасида 
ўтган бу тадбирлар сўнгида кишиларни 
ҳушёрликка даъват этувчи, маънавий 
тахдидлардан огоҳ қилувчи, диний-эк- 
стремистик оқимларни фош этувчи 
фильмлар кўрсатилди.

Ўтказилган мулоқот-учрашувларда 
миллий маънавиятимизнинг мазмун- 
моҳияти, унинг қадимий илдизлари, 
ноёб ва бетакрор намуналари, бугунги 
кундаги ривожланиш тамойиллари 
ҳақида сўз юритилиб, давлат сиёсати- 
нинг устувор йўналишлари, кенг 
кўламли ислоҳотларнинг моҳияти, 
қабул қилинган қонун ҳужжатлари ат- 
рофлича шарҳланди, тушунтириш иш- 
лари олиб борилди.

Халқимиз фарзанд тарбиясига азал- 
дан ҳаёт-мамот масаласи сифатида ёнда- 
шади. Бола тарбияси фақат оилавий ма- 
салагина бўлиб қолмай, маҳалла, қавму 
қариндошлар, ён-атрофидаги инсонлар 
учун ҳам муҳим вазифа саналган. Бу 
анъана «Бир болага етти маҳалла ота- 
она», «Маҳалланг — ҳам отанг, ҳам 
онанг» каби мақолларда ўз ифодасини 
топган. Донишмандларимиздан бири: 
бадахлоқ болани етиштирган одам жа- 
миятга хизмат эмас, балки душманлик 
қилган бўлади, деб таъкидлаганди. Шун- 
дай экан, фарзандлар келажагига бе- 
фарқ қарамаслик, уларнинг баркамол 
инсонлар бўлиб вояга етишишлари учун 
соғлом маънавий муҳит яратиш ҳар би- 
римизнинг бурчимиздир.

Юлдуз ҲОЖИЕВА, 
«МаЬаПа» мухбири.

Турсуной опа кечқурун ўғлининг 
дарсларини қандай тайёрлаганини тек- 
шириш мақсадида унинг китоб-дафтарга 
тўла сумкасини очаркан, бир ҳовуч пдСта 
пўчоқлари, конфет қоғозлари ва сига- 
ретга кўзи тушди.

— Жамшид, бу ёққа қара, — дея 
ўғлини чақирди Турсуной опа.

— Лаббай, — дея Жамшид қўшни 
хонадан чиқиб келди.

— Булар нима? Сен ҳали сигарет че- 
кадиган бўлдингми? Шу ниятда сени кат- 
та қилдимми? Қаердан олдинг буни?

Онасининг саволларини эшитиб ва 
қўлидаги сигаретни кўриб Жамшид ка- 
ловланиб қолди:

— Мактабимиз ёнидаги дўкондан ол- 
гандим... Лекин сигарет чекканим йўқ. 
Уни менга сотувчи опа қайтимга берди.

Турсуной опа ўғлини койиди. Кай- 
фияти бузилиб туни билан ухлай олма- 
ди. Эрталаб режалаштирган ишларини 
бир чеккага суриб, ўғли таълим олаёт- 
ган мактабга йўл олди. Синф раҳбари- 
дан ўғлининг ўқиши, машғулотларга қат- 
нашиши, дарсларни ўзлаштиришини 
сўради. Ундан ижобий жавоб олгач, мак- 
таб директорининг қабулига кирди. 
Бўлган воқеани директорга тушунтириб, 
мактаб ёнида сотувчилик билан шуғул- 
ланаётган "ишбилармон"ларни назорат 
қилиш кераклигини айтди. Сўнг мак- 
табдан чиқиб, ўзи истиқомат қиладиган 
«Тараққиёт» маҳалласи фуқаролар йи- 
ғини раиси Назира Дувлаевага учраш- 
ди. Опа раисга ҳам вазиятни тушунтир- 
ди. Н.Дувлаева унга фуқаролар йиғини 
ҳам бу масалага бефарқ эмаслигини, таъ- 
лим муассасаси билан ҳамкорликда му- 
аммони ҳал этишини айтди.

«Тараққиёт» маҳалласи Гулистон шаҳ- 
рининг марказида жойлашган энг гав- 
жум фуқаролар йиғини саналади. 
Ҳақиқатан ҳам ҳудуддаги 5-мактаб ёни- 
даги йўлакчада бир эмас, учта ноқону- 
ний савдо шохобчаси ва бир нечта тур- 
ғун савдо тармоқлари фаолият кўрсат- 
мокда. Н.Дувлаева маслаҳатлашиш учун 
профилактика инспектори ва «Маҳалла»

посбони жамоат тузилмаси сардорини 
ҳузурига чорлади. Биргаликда мактаб сари 
йўл олишди. Ташриф сабабини дирек- 
торга тушунтиргач, ноқонуний савдо юри- 
таётганлар билан суҳбат ўтказишни ке- 
лишиб олишди. Танаффус бўлгани учун 
болалар сотувчилар атрофини ўраб олиш- 
ган экан. Қўли қўлига тегмай савдо қила- 
ётган Шура, Инобат ва Шоира исмли аёл- 
ларнинг савдосини бир зум кузатишди. 
Сўнг бу савдо тўхтатилди.

— Биз маслаҳатчи, профилакгика назо- 
ратчиси, посбонлар ҳамда маҳалла фаолла- 
ри билан доимий равишда бундай ноқо- 
нуний "савдогар"ларнинг фаолиятини ку- 
затиб бормокдамиз. Улар устидан жамоат- 
чилик назорати ҳам ўрнатилди. Албатга, 
улар томонидан сотилаётган турли маҳсу- 
лотлар, аввало сифатсиз эканлигини, тур- 
ли тамаки маҳсулотлари эса фарзандлари- 
миз тарбиясига ҳам салбий таъсир қили- 
шини ўзлари англамокдиклари лозим. Биз 
маҳалла фаоллари бундай сотувчи опалар 
учун маънавий-маърифий тадбирлар ўтка- 
зишни ҳам режалаштирганмиз, — дейди 
йиғин раиси Назира Дувлаева.

Таъкиддаш керакки, сўнгги йилларда 
баъзи бир тадбиркорлар даромад илин- 
жида таълим муассасалари яқинида савдо 
шохобчалари очиб олишмокда. Масалан, 
текширишлар жараёнида Сирдарё вило- 
ятида 298 та мактаб, 48 та коллеж, 4 та 
академик лицей, 6 та махсус ихтисос-

лашган мактаб интернат, 197 та болалар 
боғчаси мавжуд бўлиб, уларнинг ёнида 
камида иккитадан савдо шохобчаси фао- 
лият кўрсатаётганлиш аниқланган.

— Таълим муассасалари ёнидага сав- 
до шохобчалари фаолиятини ўрганиб, 
уларни тартибга солиш борасида бир 
қатор ишлар амалга оширилмокда, — дей- 
ди «Маҳалла» жамғармаси Сирдарё ви- 
лояти бўлими бош мутахассиси Сайёра 
Ўдаева. — Бу тадбирларга вилоятдаги 
мавжуд 650 та қишлоқ ва маҳалла фуқа- 
ролар йиғини раиси ва маслаҳатчилари, 
профилактика инспекторлари, давлат 
солиқ инспекцияси нозирлари, маҳалла 
посбонлари жалб қилинган. Тадбиркор- 
лар фаолиятини ўрганиш жараёнида 
уларнинг аксарияти давлат рўйхатидан 
ўтмаганлига аниқланди. Сотилаётган маҳ- 
сулотлар сифатсизлига, қолаверса, турли 
тамаки маҳсулотлари мактаб ўқувчилари 
тарбиясига салбий таъсир кўрсатаётгани 
маълум бўлди. Ҳозир уларга нисбатан те- 
гашли чоралар кўриляпти.

Ҳа, бугун ёшларнинг чуқур билим 
олишига салбий таъсир кўрсатувчи омил- 
ларни аникдаш фақат таълим муассасала- 
рининг эмас, балки ҳар бир фуқаронинг 
бурчидир. Зеро, жисмонан ва маънан бар- 
камол авлод эртанга фаровон ва бахтли 
ҳаётимизнинг давомчиларидир.

Тошпўлат ҲАИИТБОЕВ, 
«МаЬаНа» мухбири.



Савоб ишнинг салмоғи
С авоб ишга қўл урган киши 

бундай ишлар доимо чин 
кўнгилдан амалга оширилгани 
ва ҳар ким ҳар куни қилиши 
лозим бўлгани учун унинг сал- 

моғию катта-кичиклигини ўйлаб ўтир- 
майди.

Шу ўринда таъкидлашни истардимки, 
савоб ва эзгу ишлар маҳалла фуқаролар 
йиғинларида ҳар куни қилинади. Чунон- 
чи, уришиб қолган қўшниларни ярашти- 
риш, ажралишга келиб қолган оилани 
муросага келтириш, кам таъминланган 
оилаларга кўмак бериш, бошига ташвиш 
тушган инсонларга ёрдам қўлини чўзиш, 
ёлғиз қарияларнинг ҳолидан хабар олиш 
каби инсоний муомала-муносабатлар ҳам 
савоб ишлар сирасидан бўлиб, бу, асли- 
да, маҳалла фуқаролар йиғинлари ходим- 
ларининг кундалик юмушларидандир.

Чилонзор туманидаги «Шараф» ма- 
ҳалласида 1379 та хонадонда беш мингга 
яқин аҳоли яшайди. Биз фуқаролар йи- 
ғини ходимлари маҳалла аҳлининг тинч, 
аҳил яшаши, тўйларни ихчам, исрофгар- 
чиликсиз ўтказиш, вояга етмаган фар- 
зандларимизни турли тўгаракларга жалб 
қилиш, аҳолининг ҳуқуқий, тиббий ма- 
даниятини, маданий саводхонлигини оши- 
риш борасида имкон қадар турли учра- 
шувлар, давра суҳбатлари ўтказиб кела- 
япмиз.

Наврўз — меҳр-саховат байрами. 
Ўтган йили Наврўз байрамида 23-меҳ- 
рибонлик уйидан 40 нафар болани тад- 
бирга таклиф этиб, меҳмон қилиб, ўйин- 
чоқлар ва турли-туман ширинликлар со- 
вға қилган эдик. Бу йил ҳам шу анъана- 
ни давом эттирган ҳолда, маҳалла аҳли 
байрамни шоду хуррамлик билан нишон- 
лади. «Дилбар» тўйхонасида 150 киши- 
лик байрам дастурхони атрофида ёшу 
қари, кам таъминланган оила аъзолари 
жам бўлишди: баҳор таомлари билан бе- 
залган дастурхонга ош тортилди, дилдан

суҳбат қурилди. Шу куни кам таъмин- 
ланган 2 та оиланинг фарзандлари — 
Исмоилжон ва Абдураззоқнинг суннат 
тўйларини ўтказдик. Хатна тўйи билан 
боғлик барча харажатларни маҳалла фу- 
қаролар йиғини ўз зиммасига олди.

Ёрдамга муҳтож кишиларга моддий ва 
маънавий кўмак бериш доимий вазифа- 
миздир. Ногиронлар аравачаси бузилиб, 
яроқсиз ҳолга келиб қолган болаликдан 
ногирон Элверт Якубовга янги аравача со- 
вға қилганимизда севинчдан унинг кекса 
онаси Фарида опанинг кўзларига ёш кел- 
ди. Окрр дардга чалинган яна бир бемор- 
нинг соғлиғини тиклаш учун мутасадди 
ташкилотлардан ёрдам сўраб, ҳомийлар то- 
пиб бириктирдик. Натижада беморнинг 
аҳволи анча яхшиланди... Бундай мисол- 
лар маҳалламиз ҳаётида оз эмас. Аммо дил- 
ни хира қиладиган кўнгилсизликлардан 
ҳам кўз юмолмаймиз.

Яқинда Фарғона вилоятидан бир аёл 
олтита боласи билан келиб, маҳалламиз- 
даги уйлардан бирини ижарага олган ва

тирикчилик учун бозорда ишлай бошла- 
ган. Уй эгалари ижара пулини тўлай ол- 
магани учун уларни уйдан чиқариб юбор- 
ган. Аёл эса кичиги беш ёшда, каттаси 16 
ёшлар атрофида бўлган болалари билан 
кўчада қолган. Бундан хабар топиб улар- 
ни маҳалла идорасига чақиртирдик. Суҳ- 
бат давомида аёл турмуш ўртоғидан аж- 
ралиб болалари билан Тошкентга келга- 
нини, уйига қайтишни истамаслигани ай- 
тди. Туман хотин-қизлар қўмитаси раиси 
ҳамда вояга етмаганлар комиссияси коти- 
би билан биргаликда масалага ойдинлик 
киритиш мақсадида зудлик билан аёлнинг 
эрини чақиртирдик. Эри болаларини таъ- 
минлашга қурби етишини айтиб, уларни 
уйига олиб кетди. Орадан беш ой ўтиб, 
ўша аёлни яна маҳалламизда учратдим. Са- 
бабини сўрасам, ўзим пул топиб болала- 
римни боқиб оламан, деган жавобни ол- 
дим. Маҳалла фуқаролари билан бирга- 
ликда аёлга: «Болаларингиз олтита 
бўлгунча яшабсиз, ҳар ҳолда рўзғорнинг 
аччиқ-чучугини бирга тотибсизу, нега

улар бўй етганда муроса қилолмаяпсиз? 
Отасидан айрилиб дарбадар юрган фар- 
зақдларингиз тарбияси осонмас, сабрсиз- 
лик ўзингизга қийинчилик келтиради. 
Ҳали ҳам ортингизга қайтганингиз маъ- 
қул. Ахир, болаларингизнинг отаси сиз- 
ларни таъминлашга ваъда берди-ку. Ўзин- 
гизга раҳм қилмасангиз ҳам фарзандда- 
рингиз келажагини ўйланг», дея ётиғи 
билан тушунтиришга ҳаракат қилдик. 
Ўшандан сўнг аёл болалари билан қиш- 
лоғига қайтиб кетди.

Ҳа, маҳаллани кичик Ватанга қиёс- 
лашлари бежиз эмас. Шундай экан, ҳаётда 
учраб турадиган турли кўнгилсизликлар- 
нинг олдини олиш, маҳаллани ҳамма ха- 
вас қиладиган гўшага айлантириш унда 
яшаётган ёшу-қарига боғлиқ. Зеро, ма- 
ҳаллаларнинг ободлиги ва осойишталиги 
Ватанимиз осойишталигию ободлигидан 
далолат.

Комила НАЗАРМАТОВА, 
Чилонзор туманидага 

«Шараф» маҳалласи маслаҳатчиси.

ИБРАТ КЎЗГУСИ

Ижодца ҳам, ҳаётда ҳам жон^яр ТНННСЕО ■ .иг/,4 ьээқҳ 6'ияп
б/.рмп)? —

ҚАШҚАДАРЁЛИК журналист Сайёра 
Зоирова ижодида маҳалла, оила, фарзанд 
тарбияси каби масалалар етакчи мавзу- 
лар. Сайёра опанинг фикрича, ким бўли- 
шидан қатьи назар, хоҳ эркак, хоҳ аёл 
бўлсин, оила ва фарзанд олдида бирдек 
масъулият ҳис этиши шарт.

Журналистнинг оилавий можаролар, 
уларни бартараф этиш йўллари ҳақидаги 
ўнлаб мақолалари жамоатчилик томони- 
дан кўп бора эътироф этилган. Бир қатор 
кўрик-танловларда ғолиб бўлган.

Эсимда, бир пайтлар «Қашқадарё» газе- 
тасида эълон қилинган «Одамнинг юрага» 
мақоласи яхппшша шов-шувга сабаб 
бўлганди. У вақт биз талаба эдик. Ўша 
пайтдаёқ опа билан танишиш истаги туғил- 
ганди менда. Вилоят хотин-қизларининг 
«Нафосат» газетаси меҳнаткаш, тиним бил- 
мас журналистни янада тоблади. Истетдо- 
дининг очилмаган қирраларини намоён 
этиш учун имкониятлар берди. Ҳозир у му-

ҳаррирлик қилаетган мазкур нашр хотин- 
қизларнинг севимли газетаси саналади. Унда 
босилаётган турли мавзу ва жанрлардага 
мақолалар муштарийларш ўйга толдиради, 
муҳокама ва мушоҳадага чорлайди.

Сайёра опа жамоатчилик ишларида 
ҳам фаол. У узоқ йиллар Қарши шаҳри- 
даги «Чармгар» фуқаролар йиғини раиси 
бўлиб фаолият юритди, чин дилдан, меҳ- 
рини бериб ишлади.

Бир куни «Чармгар» маҳалласи идо- 
расига бориб қолдим. Ичкарида маҳаллада 
истиқомат қилувчи бир аёл келини билан 
муроса қилолмай, уни уйига жўнатиб юбо- 
риш масаласи муҳокама қилинаётган экан.

— Биз катгалар фарзанддаримизга ҳар 
томонлама ибрат бўлмоғимиз керак, — деди 
Сайёра опа. — Эндигина рўзгор қуриб, 
мустақил ҳаётга қадам ташлаётган ёшларга 
сал бағрикенгроқ бўлайлж. Сизларни йи- 
ғишдан мақсад ҳам шу. Фалончи опамиз 
келинини онасиникига жўнатиб юбориб-

ди. Бу бизнинг маҳалламиз шаънига доғ. 
Маҳаллада шунча нуроний отахону она- 
хонлар яшасаю, бир ёш оила уларнинг кўз 
ўнгида бузилиб кетса, уят эмасми? Ме- 
нимча, қайнана келинига ўз қизидек муо- 
мала қилганида, шунча ғалва бўлмасди. Шу 
бугуноқ икки қуданикига бориб вазиятни 
ўрганайлик. Айб кимда бўлса кечирим сўра- 
син, айбсизи кечирсин...

Хуллас, маҳалла фаоллари, оқсоқол- 
лар аралашуви билан муаммо барҳам топ- 
ди. Қайнана ҳам, келин ҳам бир-бири- 
дан кечириб, сўради. Бугун икки ёш 
тинч-тотув турмуш кечиряпти.

— Уни ҳамма танийди. Чунки у ма- 
ҳалла жонкуяри сифатида ҳам кўпчи- 
ликка ибрат бўлгулик фаолият кўрсатди, 
— дейди «Қарлиқбоғот» маҳалла фуқа- 
ролар йиғини раиси Гулчеҳра Пиримқу- 
лова. — Энг қувонарлиси, у маҳалладаги 
юмушларини газетадага фаолияти билан 
қўшиб олиб борди. Шахсан ўзим ундан

кўп нарсани ўргандим.
Яқинда Сайёра опанинг «Яхшилари 

кўп дунё» номли тўплами босилиб чиқ- 
ди. Китобдан ўрин олган ҳикоя, қатра ва 
бадиалар ўқувчини бефарқ қолдирмай- 
ди, қаҳрамонларининг ҳаммаси ҳаётда бор 
одамлар. Муаллиф кундалик ҳаётда, кўп 
йиллик журналистик фаолияти давоми- 
да улар билан учрашган, суҳбатлашган.

— Биз глобаллашув, «оммавий мада- 
ният» каби иллатлар бостириб келаётган, 
ўргимчак тўри каби ёшларимиз онгини 
эгаллашга уринаётган бир даврда яшаяп- 
миз, — дейди Сайёра опа. — Бундай пай- 
тда маҳалланинг,‘ч_ оиланинг, мактабнинг 
масъулияти, вазифалари янада ортади. 
Чунки улар бевосита ёшлар тарбияси би- 
лан шуғулланадиган даргоҳ. Мен мақо- 
лаларим орқали ёшларимиз онгига озгина 
бўлса-да ижобий таъсир қилаётган бўлсам, 
ўзимни бахтли ҳисоблайман...

Илҳом КАРОМОВ

КЎРИК-ТАНЛОВЛАР

Нафосатнинг нафис 
кашталари

МУСТАҚИААИК туфайли халқимиз- 
нинг анъанавий ва маънавий мадания- 
ти, урф-одатларини эъзозлаб, уларни 
чуқур ўрганган ҳолда, нозик сирлари- 
ни авлоддан-авлодга етказиш учун кат- 
та имкониятлар яратилди. Юртимизда 
миллий қадриятларимиз, қадимий, гўзал 
анъаналаримизни қайта тиклаш ва янада 
ривожлантиришга жиддий эътибор 
қаратиляпти.

Ўзбек миллий каштачилиги амалий 
санъатнинг энг қадимий турларидан 
бўлиб, у халқнинг ўз турмушини гўзал 
қилиш истаги сифатида юзага келган. 
Ўзбек каштачилиги нафақат мамлака- 
тимизда, балки чет элларда ҳам шуҳрат 
қозонган. Қизу жувонларнинг нозик 
қўлларида жило топган сўзана, зарде- 
вор, гулкўрпа, чойшаб, дўппилар Гер- 
мания, Бельгия, АҚШ, Ҳиндистон каби 
хорижий мамлакатларда машҳур.

Қадимги анъаналарга кўра, ўзбек 
қизлари, яъни бўлажак келинлар сеп- 
лари учун ҳар хил капггачилик буюм- 
ларини тайёрлашлари урф бўлган. Каш- 
талар қанчалик нозик, чиройли бўлса, 
шунчалик юқори баҳоланган. Табиат 
гўзаллигини қўл меҳнатию кўз нури 
ила матоларда акс этгиришни момола- 
римиз, оналаримиз кейинги авлодга 
мерос қолдиришган. Қувонарли жиҳа- 
ти шундаки, бугун ана шу мактабнинг 
давомчилари -  аждодлари ҳунарлари- 
ни давом эттириш билан чекланиб қол- 
май, ўзлари ҳам устоз мақомига ети- 
шиб, шогирдлар тайёрлаб келишяпти.

Бугунга кунда нодир санъат дара- 
жасига кўтарилган, миллий анъанала- 
римизни ўзида акс эттирган капггачи- 
лик ҳунарини пухта эгаллаган Нафосат

Очилова ўтган йили ўзининг чиройли, 
бежирим кашталари билан "Ташаббус— 
2009" республика кўрик-танловида иш- 
тирок этиб, Қашқадарё вилояти бўйи- 
ча биринчи ўринни қўлга киритди. 
Республикада эса рағбатлантирувчи 
мукофотга сазовор бўлди. Шунингдек, 
у "Қўли гулдир ўзбек аёлин" респуб- 
лика кўрик-танлови ҳамда миллий анъ- 
аналаримиз акс эттирилган қатор 
кўргазма ва фестивалларда қатнашиб, 
ўзи яратган каштачилик намуналарини 
намойиш этмокда.

Китоб туманидаги "Қорапоча" ма- 
ҳалласида истиқомат қилувчи Нафосат 
дастлаб бу ҳунарни онасидан ўрганиб, 
ҳозир мустақил фаолият бошлади ва бу 
борада анча-мунча ютуқларга ҳам 
эришди.

— Бу ҳунар бизга момомиздан ме- 
рос, -  дейди Нафосат. — Онам ҳам 
мохир каштачи. Мен ҳам ана шу ҳунар- 
ни(а£раб-авайлаб ўрганиб келяпман. 
Танлаган ҳунаримдан хурсандман. Энди 
шогардларим ҳам бор.

Беш йилдирки, Нафосат нафис 
ҳунарнинг янга қирраларини ўрганаё- 
тир. Баркамол авлод йилида миллий 
анъаналаримизни давом эттириб, ян- 
гича услубда кашталар тикиш ниятида. 
Ёш капггачи яратаётган санъат асарлари 
исмига монанд нафис ва бетакрорлига, 
нозиклиги, жилодорлиги билан санъат 
ошуфталарини бефарқ қолдирмайди. 
Нафосатнинг келажакда каштачилик 
бўйича ўзига хос мактаб яратишига, 
халқимизнинг қадимий анъаналарини 
тиклашга муносиб ҳисса қўшишига ота- 
онаси, маҳалладошлари ишонишади.

Қиёмиддин АҲМЕДОВ

ЯҚИНДА Қорақалпоғистон Республи- 
касининг Манғит шаҳрида «Маҳалла» 
жамғармаси Амударё туман бўлинмаси, 
туман хотин-қизлар қўмитаси, халқ таъ- 
лими бўлими, «Камолот» ёшлар ижти- 
моий ҳаракатининг туман бўлими ҳам- 
корликда Наврўз байрами муносабати 
билан "Дугоналар бормисиз...", деб ном- 
ланган кўрик-танловни ўтказди. Кўрик- 
танловда тумандаги 87 та умумтаълим 
мактабларининг жамоалари иштирок 
этди. Бир ойдан ортиқ давом этган са- 
ралаш босқичидан сўнг, 8 нафар ғолиб 
якуний босқичда ўзаро мусобақалашди.

Танловда қизлар саломлашиш, таом 
тайёрлаш, эркин мавзуда қобилиятини 
кўрсатиш ва интеллектуал билими бўйи- 
ча синовдан ўтишди.

Барча босқичларда дугоналардан яққол 
ажралиб турган 64-сонли умумтаълим 
мактабининг ўқитувчиси Ю. Султонова 
ғолиб, деб топилди. Шунингдек, 11-сон- 
ли умумтаълим мактабининг ўқитувчиси

Г. Бекжанова ва 85-сонли умумтаълим 
мактабининг ўқитувчиси С. Хожамура- 
това фахрли ўринларни эгаллашди.

Кўрик-танлов куни тумандага хусу- 
сий тадбиркор Тамара Юсупова етакчи- 
лик қилиб келаётган корхонанинг мо- 
ҳир қўлли тикувчилари томонидан тай- 
ёрланган миллий тўй либослари кўргаз- 
маси ҳам бўлиб ўтди. Бу эса ўз навба- 
тида, ёшларимиз ўртасида қадриятлари- 
миз тарғиботи вазифасини ўтади.

Кўрик-танло^ ғолиблари эсдалик ва 
қимматбаҳо совғалар билан такдирлан- 
ди. Совғаларни Ўзбекистон Республика- 
си "Маҳалла" хайрия жамғармаси раиси 
ўринбосари Г. Йўлчиева топширди.

Туманда келгусида тиббиёт, банк, 
солиқ ва корхона, муассасаларда фаоли- 
ят юритаётган хотин-қизлар иштирокида 
ҳам кўрик-танловлар ўтказиш режалаш- 
тирилмокда.

Қўнисбой РЕЙМОВ, 
«МаЬа11а» мухбири.

ҚУЛАЙЛИК
V

I
Самарқанд шаҳридаги 10-сонли поликлиниканинг «Саид» маҳалласидаги филиа- 

ли пшфокори Кубарро Аббосова беморни кўздан кечирмоқда.

САМАРҚАНД шаҳридага "Саид" ма- 
ҳалласи аҳли қадимдан санъат, маданият 
ва маънавиятга алоҳида эътибор қарат- 
гани учун, маҳалладошлар ўртасида 
иноқлик, ўзаро ҳурмат ҳамиша барқарор 
бўлиб келган. Бир-бирларига ёрдам 
кўрсатшп, яхши-ёмон кунларда елкадош 
бўлиш, маҳалла кўчаларини, хонадон- 
ларни тоза-озода, обод сақлаш улар учун 
қутлуғ анъана саналади.

— Маҳалламизда миллий қадрият- 
ларга алоҳида эътибор берилади. Урф- 
одатларимиз, анъаналаримизни асраб- 
авайлаш билан бирга уларни бойитиш,

аиниқса, ешларимиз онгага чуқур син- 
гдириш борасида ҳам ибратли ишларни 
олиб боряпмиз. Айниқса, байрам ҳамда 
тўй-маросимларини ихчам ва чиройли 
қилиб ўтказяпмиз, — дейди «Саид» ма- 
ҳалласи раиси Мўмин Муҳсинов.

Аҳолига қулайлик яратиш мақсадида 
маҳалла биносида шаҳар 10-поликлини- 
касининг филиали очилган. Шунингдек, 
маҳалла ҳудудида «Ак̂ а» цехшшнг ишга 
туширилиши аҳолини иш ўринлари би- 
лан таъминлашда қўл келаётир. Бу каби 
ижобий ишлар маҳалла аҳлининг ғайра- 
тига ғайрат, кучига куч қў]нмокда.

ОИЛА тилсим и

Қиз ҳусни одобу ахпоқида
Ҳ ар бир вояга етган қиз севган 

йигати билан турмуш қуриб, 
солиҳ фарзандлар тарбиялашни 
орзу қилади. Лекин ҳаётнинг 
ўзига хос синовлари бор. Тур- 
мушга чиқаётган қизлар буни 

ҳеч қачон унутмаслиги лозим. Шу боис, ўзбек 
оилаларида қизларни турмушга беришдан ол- 
дин уни мусгақил ҳаётга тайёрлашга алоҳида 
эътибор қаратишади. Бунда оиланинг, тўғри- 
роғи, онанинг ўрни жуда муҳим. Чунки уцад 
қиз кўпроқ онаси билан сирдош бўлади. Қал- 
бидаги яширш сирларини ҳам онасиш ай- 
тади. Бундан ташқари, у уй тутишни, катш- 
лар, ён-атрофдагалар билан муносабатни, му- 
лоқотни ва бошқа юмушларш онасидзн ўрга- 
нади. Таъбир жоиз бўлса, онасига тақлид 
қилиб вояга етади. Хуллас, она қиз учун 
кўзгу вазифасшш ўтайди. Бекорга халқимиз: 
"Онасшш кўриб, қизини ол", демаган.

Оналар ёшлигидан қизига мустақил оила 
қуриб, бошқа бир хонедонга фарзанд бўлиб 
боршшши тез-тез эслатиб туриши лозим. 
Шунда қиз бола ўзшш мустақил ҳаётга 
тайёрлаб боради. Айтиш жоизки, қизлар 
гўзал хулқли ҳамда яхши муомалали бўлиш 
учун, энг аввало, ҳар қандай шароитда ва 
жойда ўзшш тута билиши керак. Оғзига 
келган гашш ўйламасдан айтиш, бетгачо- 
парлик одобсиэлик саналади. Айниқса, қиз

боланинг шанғиллаб гапириши, бўлар-бўлмас 
гапларга аралашиши уят ҳисобланади.

Маҳалла-кўйда, тўю маъракаларда, бош- 
қа давраларда чакқон ва эпчил бўлиш, сид- 
қидилдан хизмат қилиш қиз болага жуда 
ярашади. Ҳамма унинг меҳнатсеварлипши 
кузатади, шу қиз менинг келиним бўлсай- 
ди, деб ҳавас қилади.

Қиз бола эл ичида ўзшш ортиқча ясама 
гўзал қилиб кўрсатишга уринмаслига, юз- 
кўзшш ҳар хил бўёқлар билан чаплаб таш- 
ламаслига ҳам ушнг ҳаё-ибоси белгаси- 
дир. Шу билан бирга, ўзига эътибор бер- 
маслик ҳам қиз болага хос хислат эмас. У 
доимо ораста кийиниши, кийими тоза, даз- 
молланган, қадду қоматига мос, ўзига яра- 
шадиган бўлиши лозим. Қиз бола гапира- 
ётганда лаблари нозик гул япроғшш эслат- 
са, тишлари садафдек ошоқ бўлса, унинг 
гўзаллигага гўзаллик қўшилади.

Оналар қизларига ёшлигидан бичиш- 
тикишни ўргатиши лозим. Келажакда оила- 
да майда-чуйда нарсаларш ўзи бичиб, ўзи 
тикадиган қиз бахгли бўлади. Ешлигида че- 
варлик касбшш пухта эгаллаган қизлар кел- 
гусида оиласига моддий ёрдам беради.

Пазандалик қиз боланинг борган жойи- 
да униб-ўсиб кетиши учун асосий омил- 
дир. Уйда бор нарсалардан ширин таомлар 
пишириш уй бекасининг пазандалигини

кўрсатади. Кўп ҳолларда ёшлар орасидага 
келишмовчиликларнинг келиб чиқишига, 
баъзи ёш оилаларнинг бузилишига оилада 
аёлнинг уқувсизлиги ва таом тайёрлай 
билмаслига сабаб бўлади.

Баъзан бой оиланинг қизи камбағалроқ 
оиланинг ўғлига кўнгал қўяди. У ўша уйга 
келш бўлиб боргач, ^жга оилага мослаша 
олмай қийналади. Шундай экан, ота-она қан- 
чалик бой ва бадавлат бўлмасш, қизига кам 
харажат қилиб, ширш таомлар пишириш- 
ш, одаий матолардан кийим кийишни ўрга- 
тиши шарт. Ортақча тақинчоқлар, тилла бу- 
юмлар тақиш ҳам такаббурлик белгиси. Ҳар 
қандай тақинчоқ, зару тиллолар қиз болаш 
гўзал ахлоқ каби безай олмайди.

Ҳар бир қиз келгусида она бўлади. Она 
бўлиш эса шарафли вазифа. Шу боис, қиз- 
лар юяга етган сари оналар унга бола тар- 
бияси, чақалоқш парвариш қилиш сирла- 
риш ўргатиб бориши мақсадга мувофиқ- 
дир. Қиз боланинг ўзи ҳам шу соҳага оид 
китобларш мутолаа қилиши, момоларимиз 
маслаҳатларига қулоқ солипш шарт. Кешн- 
ги пайтларда келинларнинг болалар тарби- 
ясига тайёр эмаслиги, фарзанд туғилгач, унга 
кдрай олмаётгаш ҳам айрим муаммоларни 
келтириб чиқармокда.

Шуни ҳам айтиш керакки, ўзбек оилала- 
рнда турмуш ўртоғшшнг ҳурмагани жойига

қўйиш келиннинг асосий вазифаси ҳисоб- 
ланади. Зеро, эркак оила бошлиғи. Аёллар- 
нинг ҳуқуқларшш ҳеч камситмаган ҳолда ай- 
тиш лозимки, келш эри билан ҳуқуқ ўрш 
талашмаслига лозим. Иболи, ҳаёли аёлнинг 
ҳурматини эри шуқдай ҳам жойига қўяди.

Айрим пайгларда кекса қайната ёки кдй- 
нана бирор нарсадан асаби бузилиб ўзшш 
тутолмай қолиши, келинга аччиқ гап айтиб 
юбориши мумкш. Шундай пайгларда келш 
бир гацд ан қолгаш маъқул. Аччиқ гап айпан 
қайната ёки кдйнана кейинчалик ҳовурцдан 
тушиб, қилмишцдан афсусланиши аниқ 

Оилада бўлиб турадиган гап-сўзларш 
ота-онасига, қўш-қўшниларга етказиш ях- 
шиликка олиб келмайди. Бу салбий одат 
оила тинчлигига раҳна солади, ҳатго ши- 
рш  турмушнинг бузилишига сабаб бўлиши 
ҳам мумюш.

Халқимизда: "Яхши қиз маҳалласидан 
чиқмайди", деган гап бор. Ҳақиқатан ҳам 
яхши оилада ўсган ҳаёли, иболи қизнинг 
том маънода харидори кўп бўлади. Ҳамма 
шу қиз келшга бўлишиш истайди. Шун- 
дай экан, қизларимиз доимо мусгақил ҳаётга 
ўзшш тайёрлаб, келинлик сир-асрорларш 
ўргашб боришлари лозим.

Шаҳноза МАЖИДОВА, 
Тошкент Кимётешология шсгитути 

ўқитувчиси.



ОРАМИЗДАГИ ОДАМЛАР

Моҳир пиллакор аёл

... УША ҳаяжонли кун Галинанинг бир 
умр хотирасида муҳрланиб қолди. Энди 
ишга отланаётганида дарвоза тақиллади, 
сўнгра «Галя опа, ҳов Галя опа!» деган 
овоз эшитилди. У шошиб дарвозани очди: 
қаршисида бир дасга гул билан туман ҳоки- 
мининг ўринбосари, хотин-қизлар қўми- 
таси раиси Насиба Қорабоева ҳамда туман 
ҳокимлиги ташкилий назорат гуруҳи раҳ- 
бари Фарҳод Ибрагимов туришарди. «Ке- 
линглар, келинглар», деганича Галина 
уларни ичкарига таклиф қила туриб, хаё- 
лидан: «Нима гап экан?», деган фикр ўтди.

— Табриклаймиз опа, медаль муборак 
бўлсин! — деган кутилмаган хушхабардан 
Галинани ҳаяжон босди. Бир даста гулни 
бағрига босаркан, беихтиёр кўзларига се- 
винч ёши қалкди...

Ҳа, Республикамиз мустақиллигининг 
ўн саккиз йиллиги муносабати билан Юр- 
тбошимиз Фармонига асосан чинозлик пил- 
лакор Галина Дадаева «Шуҳрат» медали 
билан такдирланган эди. У бу мукофотга 
ўзининг кўп йиллик ҳалол, фидойи меҳ- 
нати билан эришди. Галина кўп йиллар 
хўжаликда турли вазифаларда: котиба, 
ҳисобчи, кадрлар бўлими бошлиғи, пилла 
бригадири бўлиб ишлади. Вазифасидан 
ташқари, ипак қурти парваришлади. Тур- 
муш ўртоғи Толибжон, қизлари, ўғли унга 
камарбаста бўлишди, тонг қандай отишию, 
кун қандай ботишини билмади. Маҳалла- 
да бўладиган тўю тантаналар аёллар гу- 
рунгларига кечикиб бирровга келар, ма- 
ҳалладошларидан ажралиб қолмасликка

ҳаракат қиларди.
Ииллар ўтиб Галина моҳир пиллакор- 

га айланди. Маҳалладоши Ҳикоят Расуло- 
вадан ипак қуртини жонлантиришдек но- 
зик ишнинг сир-асрорини ўрганди. Мана 
ўн саккиз йилдирки, «Йўлтушган» фер- 
мерлар уюшмаси инкубисти. Айни пайтда 
туман бош пиллахонасида агроном вази- 
фасида ишламокда.

— Кичик жуссали, нозиккина, тиниб- 
тинчимас бу аёлнинг меҳнатига маҳалла- 
дошлари ҳавас қилишади, — дейди Чиноз 
қишлоқ фуқаролар йиғинига қарашли 
«Йўлтушган» маҳалласи оқсоқоли Ҳамро 
Бегматов. — Айниқса, пилла мавсуми бош- 
ланганда тиним билмайди. Саҳардан тут 
барги кесиладиган далага йўл олади. Зум 
ўтмай қарабсизки, хонадонларда бўлиб, 
пиллакорларнинг ишини назорат қилади, 
ипак қурти ривожини кузатади. Тегишли 
кўрсатмалар, маслаҳатлар беради.

— Бу йил худудимиздаги 75 та хона- 
донда ипак қурти парваришлашни режа- 
лаштирганмиз, — дейди Галина. — Режа- 
ни доимо уддалаймиз. Чунки ҳудудимиз- 
да Раҳима Мўминова, Қундуз Қурбонова, 
Иноят Каримбоева сингари фидойи пил- 
лакорларимиз ғайрат кўрсатиб ишлашади.

Бугун Чиноз қишлоғидаги қатор-қатор 
тутзорлар яшил либос кийди. Тутлар ос- 
тини юмшатиш, ишлов бериш, тут қатор- 
ларини ўғитлаш ишлари авжида. Чунки 
чинозликлар бу йил 140 тонна «кумуш 
тола» етиштиришга ахд қилганлар.

.................. Ҳабиба ШЕРОВА.

ЯРАШТИРИШ комиссияси

Оилага тотувлик, рўзғорга барака қайтди
Б аъзи ёшларга ҳам ҳайронсан. 

Қаердадир ўтириб, улфатчилик 
қилишган. Сўнг Орзигулнинг 
дўконига кирган жойда гаплари 
келишмай жанжал кўтаришган. 

Йўқ жойдан низо чиққан, участка но- 
зири чақирилган... Хуллас, иш анча чи- 
галлашган. Орзигул: «Ариза бердим, 
ишни судга оширишса оширишсин, 
бўлмаса арз қиламан», деб туриб олса, 
денг. «Ҳай-ҳай, шошмай туринг, судга 
бериш қочмас, олдин суриштирайлик, 
кимнинг боласи экан? Ота-онаси билан 
гаплашайлик, ўзимизнинг маҳалладан 
бўлса, судлашиб юрсак эшитган қулоққа 
яхшимас, ахир», деб зўрға йўлдан қай- 
тардим.

Суриштирсак, жанжалкашларнинг ик- 
китаси ўзимизнинг маҳалладан экан. Ма- 
ҳалла маслаҳатчисини ёнимга олиб, улар- 
нинг уйига бордик. Ота-оналарининг ол- 
дида йигитлар билан гаплашдик. Озгина 
изза ҳам қилдик. Ичкиликнинг оқибати 
яхшиликка олиб келмаслигини ётиғи би- 
лан тушунтирдик. Йигитлар Орзигулдан 
кечирим сўрашди. Етказилган зарарнинг 
ҳам ўрни қопланди.

Маҳалламизда ана шундай нохуш 
ҳолатларнинг олдини олиш учун дои- 
мий равишда ёшлар ўртасида тушунти- 
риш ишларини олиб борамиз. Ичкилик 
туфайли келиб чиқадиган салбий ҳолат- 
ларни мисоллар билан тушунтирамиз. 
Яраштириш комиссиясининг аъзолари 
кўпни кўрган, элда ҳурмати бор киши- 
лар эмасми, ҳар қалай бир гап айтишса, 
катта ҳам, кичик ҳам қулоқ тутади.

Қайси куни икки қўшни ер талашиб 
жанжал чиқаришди. Раяхоним бироз 
қизиққонроқ эмасми, масаланинг моҳи- 
ятига етмасдан Жўлли бобога: «Нега уй- 
имнинг орқасидаги ерга хўжайинлик 
қиласиз?», деб дағдаға қилиб, бобони 
бўш ётган майдонга ўтказмаган. Жан- 
жални эшитибоқ бордик. Аён бўлиши- 
ча, қаровсиз ётган бўш ерни Жўлли бобо 
Хўжамқулов дарахт экиб обод қиламан, 
деб ҳокимиятга мурожаат қилган ва ту- 
ман ҳокимлиги бу фикрни маъқуллаган.

Раяхонимга ҳаммаси қонунийлигини, эр- 
тага ташландиқ жой обод бўлиб, маҳал- 
ламиз кўркига кўрк қўшилишини ётиғи 
билан тушунтирдик, У хато қилганини 
англаб, Жўлли бободан узр сўради.

Маҳалла аҳли бир-бири билан 
қариндош, оға-ини, дўсту қадрдон бўлиб 
кетади. Шу боис, бирор-бир келишмов- 
чилик ёки англашилмовчилик бўлса, ҳал 
этиш осон кечади. Элимизга хос юзхо- 
тирчилик, андиша, ор-номус барқарор- 
лигига шукур қиламан баъзида. Беш қўл 
баравар бўлмаганидек, баъзан оилавий 
низолар учраб туради. Бундай олганда, 
маҳалла катта бир рўзғор-да. Бир бу ма- 
салада, бир у масалада камчилик чиқиб 
туради. Муҳими, ана шу камчиликни 
вақтида бартараф этиш.

Ҳар бир оила жон томирингиздай 
бўлиб қоларкан. Ажрашиб кетмасин, деб 
бор саъй-ҳаракатни қиламиз. Хадичахон 
билан Баҳриддиннинг можароси олти 
ойга чўзилди. Ахийри, Хадичахон она- 
синикига кетиб қолди. Ажрашаман, деб 
туриб олган. Нима эмиш, Баҳриддин пул
топиб келмаётганмиш. «Етишмовчилик

жонимга тегди», дейди. Комиссия ва- 
киллари ва маҳалла фаоллари билан бир- 
га уларнинг оилавий шароитини ўрга- 
ниб чикдик. Баҳриддин Алимовни «Аб- 
бос^ фирмасига қарашли ёкдлғи қуйиш 

- шохобчасига ишга жойлапггирдик. Фар- 
ари учун нафақа белгиладик. Яхши 

б кетишди.
Худди шундай оилавий етишмов- 

чилик сабабидан тор ҳовлида бирга 
яшаган келин «шароит йўқ», деб ота- 
онасиникига кетиб қолганди. 
Ҳақиқатан ҳам уларга битта хона бе- 
рилган экан. Туман ҳокимлиги ҳамда 
маҳалла мутасаддилари билан маслаҳат- 
лашиб, бу оилага ер участкаси олиб 
бердик. Янги уй қуришиб, ҳозир кўчиб 
ўтишди. Эр-хотин биздан миннатдор 
эканлигини айтиб кетишди. Биз эса бир 
оиланинг мустаҳкам бўлганидан қувон- 
дик.

Бундай разм солсангиз, жанжал 
кўпинча уйда ўтирган аёллардан чи- 
қади. Тўрт аёл бир бўлса, маҳалланинг 
у чеккасидан кириб бу чеккасидан чи-
қишади. Болалари тортишиб қолса,

бола қолиб ўзлари жанжаллашиб ке- 
тишади. Шу боис, хотин-қизларни иш 
билан банд қилишга алоҳида эътибор 
қаратяпмиз. Айниқса, касаначиликни 
ривожлантириш учун мавжуд имкони- 
ятлардан фойдаланяпмиз. Бу бир то- 
мондан, рўзғорга фойда келтириб, 
етишмовчилик сабабли келиб чиқади- 
ган келишмовчиликларнинг олди оли- 
наётир. Маҳалламизда жазо муддати- 
ни ўтаб келган фуқаролар ҳам бор. 
Уларни алоҳида назоратга олганмиз. 
Ишга жойлаштириш, оилавий шароит- 
ларидан хабардор бўлиш, ҳам моддий, 
ҳам маънавий жиҳатдан қўллаб-қув- 
ватлаш, хуллас, комиссия аъзолари ҳам- 
масидан бохабар.

Халқимиз: «Маҳалланг тинч — сен 
тинч», «Бир кун жанжал чиққан жой- 
дан қирқ кун барака қочади», деган нақл- 
ларни бежиз айтмаган, ахир.

Дилором ҲАЙИТОВА, 
Қашқадарё вилояти Деҳқонобод 

туманидаги Мирза Турсунзода номидаги 
маҳалла раиси, Яраштириш

комиссияси аъзоси.

Оғуфурушга... ижобий тавсиф?!
Ҳ аётда ҳар қандай киши ҳам 

адашиши, хатога йўл қўйиши 
мумкин. Энг муҳими, инсон 
ўз хатосидан тўғри хулоса чи- 
қариши керак. Аммо бола-ча- 
қали, ҳаётнинг аччиқ-чучуги- 

ни тотиб кўрган кишилар илгари содир 
этган жиноятларини қайта такрорласа-чи? 
Ҳар сафар суд ҳайъати олдида ўзини бе- 
чораҳол кўрсатиб, тавба-тазарру қилиб ту- 
радиган бу тоифа кимсаларга ишонса бўла- 
дими? Бу ишонч фарзандларимиз келажа- 
ги, миллатимиз равнақи, жамиятимиз хавф- 
сизлиги учун қимматга тушмасмикин?..

Жиноят ишлари бўйича Қорақалпоғис- 
тон Республикаси Олий судининг бир гуруҳ 
бангфурушларга нисбатан чиқарган ҳукми 
билан танишар эканман, хаёлимдан ана шу 
саволлар ўтди. Чунки жиноят содир этган 
4 нафар фуқародан икки нафари оғуфу- 
рушлик билан шуғуллангани учун илгари 
ҳам узоқ муддатга озодликдан маҳрум 
кдлинган кимсалар эди. Жазо муддатини 
қисман ўтаган бу шахслар амнистия ту- 
файли озодликка чиқиб олишгач, яна ил- 
гариги жиноят йўлини танлашди.

Мана, улар: Аҳмаджон Жалилов, 1979 
йилда Сариосиё туманида туғилган, мил- 
лати тожик, Тошкент шаҳар Мирзо Улуғ- 
бек туманида яшайди, “Сафилло омад ба- 
ракат" хусусий фирмаси раҳбари; Шох- 
назар Муротов, 1958 йилда Қўшкўпир ту- 
манида туғилган, шу ерда яшайди, мил- 
лати эроний, ҳеч қаерда ишламайди. 
Оғуфурушликни ўзига касб қилиб олган 
бу кимсалар жиноий фаолиятга 
Қўшкўпир туманида яшовчи фуқаролар
— 1984 йилда туғилган Санжарбек 
Қаландаров ва 1968 йилда туғилган Ка- 
ромат Раҳимовани ҳам тортишган.

Ушбу жиноий гуруҳ фаолиятини фош 
қилишга ҳуқуқни муҳофаза қилиш идора- 
ларининг кўпгина ходимлари куч-ғайрат 
сарфлашди. Тергов тадбирлари натижаси- 
да ушбу жиноий гуруҳ 2007 -  2009 йил- 
лар мобайнида республикамиз ҳудуди ор- 
қали қўшни Туркманистонга ўта йирик 
микдорда гиёҳвандлик воситалари етказиб 
бериш билан шуғулланиб келгани аён 
бўлди. Бангфурушлар томонидан ташкил 
қилинган героин-гиёҳвандлик воситасини 
мамлакатимизга яширинча олиб кириш, 
қўшни мамлакат худудига ўтказиб юбориш 
канали юзлаб километр масофага чўзилган 
эди. Тожикистондан айланма йўллар орқа- 
ли Сурхондарё вилоятига олиб ўтилган аф-

ғон героини жиноии гуруҳнинг терговда 
шахси аниқланмаган бошқа аъзолари ёрда- 
мида Хоразм вилояти ва Қорақалпоғистон 
Республикаси худудига олиб келиниб, бир 
қисми Туркманистонга ўтказилган.

Тергов натижасига кўра, жиноий гуруҳ 
аъзолари 5 та ҳолатда героин-гиёҳванд- 
лик воситасини контрабанда йўли билан 
ташиб ўтгани аниқланди. Ташиганда ҳам 
граммлаб эмас, 20 -  30 килограммлаб, қоп- 
ларда ташиб келтиришган. Жумладан,
2007 йилнинг май ойида 20 кг. героин 
Урганч шаҳрига келтирилиб, кейинчалик 
Туркманистонга ўтказилган. Ўша йилнинг 
декабрь ойида 20 кг. героин Боғот тума- 
ни ҳудудига олиб келиниб, бу ердан Турк- 
манистонга ўтказиб юборилган. 2008 йил 
бошларида Урганч шаҳрига олиб келин- 
ган 20 кг. героин ҳам юқоридагидек 
қўшни давлат ҳудудига ўтказилган.

Йил сайин жиноий гуруҳ аъзолари- 
нинг нафси кучая борди. Ташиб келтири- 
лаётган героин микдори кейинги вақтлар- 
да кескин кўпайганлиги ана шундан дало- 
лат бериб турибди. Қолаверса, хориждан 
туриб, наркоканални назорат қилаётган 
корчалонлар вақти-вақти билан мўмай пул 
юбориб, ўз югурдакларининг нафсини 
алангалатиб туришни ҳам унутишмаган эди.

2007 йилнинг декабрида Тошкент шаҳ- 
рининг С.Раҳимов метро бекати яқинида 
"у ёкдан" келган Собир исмли вакил Жа- 
лилов билан учрашади ва хизматлари учун 
19 минг АҚШ долларини тутқазади. 
Хўжайинларининг бу сахийлигидан босар- 
тусарини билмай қолган Жалилов аввал- 
гидан ҳам зўр бериб елиб-югуришда да- 
вом этди. 2008 йилнинг декабрида Урганч 
шаҳрига 30 кг. героин олиб келинади. То- 
жикистондан туриб амру фармон бераёт- 
ган бангфуруш корчалонларнинг кўрсат- 
масига кўра, Жалилов 10 кг. героинни аж- 
ратиб олиб, уни 55 минг АҚШ доллари 
эвазига Ш.Муротовга пуллайди. Қолган 
қисми эса Хива шаҳрида заҳри қотилни 
Туркманистонга етказиб бериш билан шу- 
ғулланувчи номаълум шахсга топширила- 
ди. Тошкентга қайтган Жалилов 5 минг 
долларни хизмати учун ўзига олиб, қолган 
50 мингини Собирга топширади.

2009 йил 8 апрель куни келтирилган 
47 кг. героин Муротовнинг Урганч шаҳ- 
ридаги уйига яшириб қўйилди. Ушбу ги- 
ёҳвандлик воситасидан 18 килограмми 
Туркманистонга ўтказилиши мўлжаллан- 
ган эди. Лекин жиноий гурухдшнг чақ-

қон дастёрига айланиб қолган С.Қалан- 
даров бу юмушни ниҳоясига етказишга 
улгурмади. Чунки жиноий гуруҳ фаолия- 
тидан Миллий хавфсизлик хизмати хо- 
димлари хабар топишган, оғуфурушлар- 
ни жиноят устида қўлга олиш бўйича 
кенг қамровли тезкор тадбирлар бошлаб 
юборилган эди.

Санжар ўзининг 22 О 2502 давлат 
рақамли "Нексия -  2" автомашинасида 
қўшни давлат билан чегарадош Қўшкўпир 
тумани ҳудудида ҳаракатланиб бораётган 
вақтида тўхтатиб қолинди. Қорақалпоғис- 
^он Миллий хавфсизлик хизмати ҳамда 
4ХХ Хоразм вилоят бошқармаси ходим- 

ларидан иборат тезкор гуруҳ машина юк- 
хонасига жойлаб қўйилган 18 та ўрам 
героин-гиёҳвандлик воситасини мусодара 
қилди.

Зудлик билан зарур чоралар кўрилгани 
натижасида тез орада жиноий гуруҳнинг 
қолган аъзолари -  А.Жалилов, Ш.Муро- 
тов ҳамда К.Раҳимовалар ҳам қўлга олин- 
ди. Муротов ҳамда Раҳимоваларнинг Ур- 
ганч шаҳар "Проектная" кўчасида қурила- 
ётган янги уйини тинтув қилиш натижа- 
сида 29 кг. героин-гиёҳвандлик воситаси 
топилди. Муротов хонадонида А. Жали- 
лов вақтинча қолдирган 10 О 8003 давлат 
рақамли "Шевроле-Эпика" русумли авто- 
машинаси салонидан 2,4 гр. героин чикди. 
Муротов ва Раҳимовалар яшаб келаётган 
Хива тумани Дошёк қишлоқ фуқаролар йи- 
ғинига қарашли ‘Тулшан" маҳалласидаги 
хонадони газ ўчоғи ичидан топилган 112,71 
гр. қора-қўнғир рангли ўзига хос ўткир 
ҳидли модда қорадори гиёҳвандлик воси- 
таси эканлиги экспертиза натижасида аниқ- 
ланди.

Суд судданувчиларни кўп микдордаги 
гиёҳвандлик воситаларини контрабанда 
қилиш, ноқонуний ташиш, сақлаш ва со- 
тиш билан боғлиқ жиноятларни содир эт- 
ганликда айбдор деб топиб, тегишли жазо 
чораларини белгилади. Жумладан, А.Жа- 
лилов, Ш.Муротов, С.Қаландаровлар ҳар 
бири 20 йилдан, К.Раҳимова эса 14 йил 
муддатга озодликдан маҳрум этилди.

Суд ҳайъати, шунингдек, Жалилов, 
Муротовлар илгари ҳам гиёҳвандлик во- 
ситаларини ноқонуний олиб-сотгани 
учун судланиб, 17 ҳамда 14 йил муддат- 
ларга озодликдан маҳрум этилганини, улар 
давлатимиз томонидан кўрсатилган ке- 
чиримлилик, инсонпарварликни суиис- 
теъмол қилиб, такроран жиноятга қўл ур-

ганликларини ҳам эътиборга олди. Рес- 
публика Жиноят кодексининг 34-мод- 
дасига мувофиқ бу иккала маҳбус ўта 
хавфли рецидивист деб топилиб, улар 
жазо муддатини махсус тартибли коло- 
нияда ўташи белгиланди.

Жиноят қуролига айланиб қолган 10 
О 8003 давлат рақамли "Шевроле-Эпи- 
ка", 22 О 2502 давлат рақамли "Нексия
-  2", 22 О 1568 давлат рақамли "Нек- 
сия" автомашиналари давлат ҳисобига му- 
содара этилди.

Бадкирдор кимсалар жазосини олди, 
улар сотмоқчи бўлган оғу энди кишилар 
ҳаёти, саломатлигига хавф солмайди. Шу 
билан мақолани якунлаш ҳам мумкин эди. 
Лекин суд ҳукмидаги бир жумла киши- 
ни таажжубга солади. Унда Ш.Муротов- 
нинг "яшаш жойидан ижобий тавсиф- 
ланиши" айбни енгиллаштирувчи ҳолат- 
лардан бири, деб кўрсатиб ўтилган эди. 
Албагга, суд ҳайъати кўрилаётган жино- 
ят ишида мавжуд бўлган ҳужжатларга 
асосланиб хулоса чиқарган. У ҳолда, ил- 
гари оғуфурушлик қилиб, қамалиб чиқ- 
қан кимсани қайси маҳалла ёки қишлоқ 
фуқаролар йиғини раҳбари "ижобий" тав- 
сифлади экан?

Фараз қилайлик, ўша маҳаллада бир 
ёш йигит ичкилик ичиб, қўшнисининг 
деразасини синдириб, ҳақорат қилса, унга 
албатга ичкиликбоз, безори фуқаро, дея 
салбий тавсифнома берилган бўларди. 
Худди шу маҳаллада яшаб, такроран оғуфу- 
рушлик кдлгани учун қамоққа олинган 
кимса эса "ижобий" тавсифланади. Саба- 
би, унинг кун бўйи ёки кечалари нима 
билан пинҳона машғул эканлиги бировни 
қизиқтирмайди. Муҳими, яхши кийиниб, 
атрофдагиларга, айниқса, маҳалла оқсоқо- 
лига қуюқ салом бериб юрса бас! Аслини 

• олганда, улардан қай бири жамиятга 
кўпроқ хавф-хатар солиб турибди: безо- 
рими ёки героинфуруш? Қолаверса, ма- 
ҳалла оқсоқолининг иллатларга лоқайд 
қарашини қандай баҳолаш мумкин?

Минг афсус, кўплаб оғир жиноят иш- 
ларида ҳам учратиш мумкин бу хил 
“ижобий" тавсифномаларни. Яхшики, 
кўпни кўрган судьялар асосий диққат- 
эътиборни содир этилган жиноятнинг 
реал тафсилотларига қаратиб, айбга яра- 
ша жазо чоралари белгилайдилар. Бу 
юқоридаги оғуфурушларга нисбатан чи- 
қарилган ҳукмда ҳам яққол намоён бўлди.

К. ҚОДИЮВ.

Тошкент вилояти Ички ишлар идораларининг 
«ИШОНЧ ТЕЛЕФОНЛАРИ» рўйхати

Ҳурматли юртдошлар!
Мамлакатимизда инсон манфаатларини ҳимоя қилиш, унинг ҳуқуқ 

ва эркинликларини таъминлаш олий қадрият саналади.
Ички ишлар идоралари ходимлари Сизнинг тинч-осойишта ҳаёт 

кечиришингиз учун масъулдир. Сиз хуқуқ-тартибот ва қонунчилик 
бузилишига оид ҳар қандай масалалар юзасидан Тошкент вилояти 
Ички ишлар бошқармаси ва шаҳар, туман ички ишлар бўлимлари 
навбатчилик қисмларига қуйидаги «Ишонч телефонлари» орқали му- 
рожаат қилишингиз мумкин.

Мурожаат этган шахс ҳақидаги маълумотлар сир сақланиши ка- 
фолатланади.

Тошкент вилояти ИИБ 8 3 7 1 - 2 6 4 - 1 8 - 3 2
Вилоят И И Б Ш ТБИХ 8 3 7 1 -2 6 4 -1 6 -1 5
Вилоят И И Б Ш ТБМ И 8 371-266-43-96
Вилоят И И Б И Ҳ Ҳ Қ  ва ЮТБ 8 371-266-67-20
Вилоят И И Б Ж Қ ва ТҚКБ 8 371-266-66-84
Вилоят И И Б Тергов бош қармаси 8 3 7 1 -2 6 9 -1 6 -4 1
Вилоят И И Б Ж ИЭБ 8 3 7 1 -2 6 1 -6 4 -1 1
Вилоят И И Б ЙҲХБ 8 371-266-50-87
Вилоят И И Б П П Х ва ЖТСБ 8 371-260-54-38
Вилоят И И Б ҲООБ 8 371-260-63-28
Вилоят И И Б ЕХБ 8 371 -261 -64-36
Вилоят И И Б ХЧК ва ФРБ 8 371 -260-63-70
Вилоят И И Б ҳузуридаги Қўриқлаш 8 371-260-68-88

бошқармаси
Ангрен шаҳар ИИБ 8 370-66-22-447
Бекобод туман И И Б 8 370-93-52-137
Бекобод шаҳар И И Б 8 370-91-23-760
Бўка туман И И Б 8 370-57-35-.999
Бўстонлиқ туман И И Б 8 370-74-22-361
Зангиота туман ИИБ 8 370-97-52-102
Олмалиқ шаҳар ИИБ 8 370-61-36-219
Оққўрғон туман ИИБ 8 370-55-21-923
Оҳангарон туман ИИБ 8 370-64-52-778
Оҳангарон шаҳар И И Б 8 370-64-51-538
Паркент туман ИИБ 8 370-72-22-979
Пискент туман ИИБ 8 370-54-52-636
Тошкент туман ИИБ 8 370-96-56-677
Чиноз туман ИИБ 8 370-59-31-502
Чирчиқ шаҳар ИИБ 8 370-71-27-800
Юқори Чирчиқ туман ИИБ 8 370-98-31-133
Янгийўл туман И И Б 8 370-60-61-693
Янгийўл шаҳар И И Б 8 370-60-22-687
Ўрта Чирчиқ туман И И Б 8 370-76-22-487
Қибрай туман И И Б 8 370-95-61-500
Қуйи Чирчиқ туман ИИБ 8 370-56-73-412

Сизнинг ҳуқуқ ва эркинликларингиз қонун 
ҳимоясида эканлигини унутманг!

Тошкент вилояти Ички ишлар бошқармаси

Частное предприятие «КТ1 1лс1ег Ргош» Чиланзарского района код по ОКПО 
19595496 прекрагцает ликвидационний процесс на основании решения учредите- 
ля и продолжает свою деятельность. Тел: 250-71-01

ХАБАРЛАР

Боксчиларимиз Финляндияда
ЭРТАГА Финляндиянинг Хельсинки 

шаҳрида бокс бўйича нуфузли халқаро 
турнир бошланади.

Дунёнинг 40 дан зиёд мамлакати 
спортчилари иштирок этадиган ушбу му- 
собақада Шароф Худойбердиев мураббий- 
лигидаги Ўзбекисгон терма жамоаси аъзо- 
лари қам медаллар учун кураш олиб бо- 
ришади.

Хельсинки рингларида юртимиз 
шарафини Аббос Атоев, Ўктам Раҳмо- 
нов, Орзубек Шойимов, Хуршид То- 
жибоев ва Санжар Раҳмонов ҳимоя 
қилади. Мусобақа 11 апрелгача давом 
этади.

Кеча Ўзбекистон терма жамоаси 
аъзолари нуфузли мусобақада ипггирок 
этиш учун Финляндияга жўнаб кетди.

Элмурод Олимпиадага боради
ТАИЛАНДнинг Бангкок шаҳрида стол 

тенниси бўйича ўтказилган халқаро тур- 
нирда 50 га яқин мамлакатнинг кичик 
ракетка усталари бўлган ўсмирлар олим- 
пиада йўлланмалари учун ўзаро белла- 
шишди.

Ўзбекистон ёшлар терма жамоаси 
аъзоси, Андижон вилояти Пахтаобод ту-

мани вакили 15 ёшли Элмурод Холиқов 
муросасиз баҳслар натижасига кўра, 
Бангкок мусобақаларида кучли тўртлик- 
дан жой олиб, шу йил Сингапурда ўта- 
диган 1-ўсмирлар олимпиада ўйинла- 
рининг йўлланмасини қўлга киритди.

Эҳгиром ва 
эътибор ифодаси

Маълумки, мамлакатимиздаги мавжуд 
спорт иншоотларида, мактабларида 10 
мингдан зиёд спорт мураббийлари фао- 
лият юритишади. Уларнинг 20 фоизи, 
яъни 2 минг нафарга яқинини хотин- 
қизлар ташкил этади. Ушбу қарорнинг 
қабул қилиниши эса бу борадаги ишлар- 
нинг самарадорлигини янги босқичга 
кўтариши шубҳасиз. Зотан, ўтган йиллар 
мобайнида юртимизда «Соғлом она — соғ- 
лом бола» ғоясини ўзида мужассам этган 
дастур асосида кенг қамровли ислоҳот- 
лар амалга оширилдики, бунинг натижа- 
си ўлароқ, жамиятда нафақат ёшларнинг 
ижтимоий-сиёсий фаоллиги ошди, бал- 
ки халқаро спорт ареналарида Ватан но- 
мини улуғлайдиган янги истеъдодлар ав- 
лоди камолга етди.

Биргина спортнинг нафис тури 
ҳисобланган бадиий гимнастикадаги на- 
тижаларни таҳлил этадиган бўлсак, мус- 
тақилликнинг илк йилларида ушбу спорт 
тури билан шуғулланадиган қизлар са- 
ноқли эди. Бугунга келиб улар сони 9 
минг нафарга яқинни ташкил этмокда. 
Улар юртимизнинг шаҳару қишлокдари- 
да, маҳаллаю овулларида бунёд этилган 
632 та спорт мажмуаларида малакали му- 
раббийлардан сабоқ олмокдалар. Ўтган 
йилнинг ўзида 20 нафарга яқин бадиий 
гимнастикачимизнинг муваффақиятларй 
туфайли халқаро мусобақаларда 20 марта 
Ўзбекистон байроғи кўтарилди.

Ютукдар ўзимизники. Унинг шонли 
ва шарафли натижалари ҳақида ҳар қанча 
гапирсак оз. Лекин мавжуд муаммолар- 
дан кўз юммаслик керак. Яқинда Ўзбе- 
кистон Республикаси Вазирлар Маҳкама- 
сининг республика ҳудудларида спорт- 
нинг бадиий гимнастика турини ривож- 
лантириш масалаларига бағишланган йи- 
ғилишида, жумладан, қизлар ўртасида 
спортнинг оммавийлигини таъминлаш 
учун давлатимиз томонидан яратилган 
шарт-шароитлардан тўла-тўкис фойдалан- 
маслик, бунёд этилган болалар спорт ин- 
шоотларига хотин-қизларни жалб этиш 
ишлари сустлиги, шунингдек, республи- 
камизнинг қатор ҳудудларида ташкил

этилган бадиий гимнастика тўгараклари- 
нинг фаолияти яхши йўлга қўйилмагани 
айтиб ўтилди.

Айни пайтда Ўзбекистон Республика- 
си Президентининг «Қишлоқ жойларда- 
ги болалар спорти объектларида банд 
бўлган аёл спорт устозлари меҳнатини 
рағбатлантириш чора-тадбирлари тўғри- 
сида»ги қарори ҳамда Вазирлар Маҳка- 
маси йиғилишида белгиланган вазифа- 
лар ижросини таъминлаш мақсадида рес- 
публикамизнинг бир қатор шаҳару қиш- 
лоқларида хотин-қиз мураббийлар, ма- 
ҳалла фаоллари, ўқитувчи ва тарбиячи- 
лар ипггирокида давра суҳбатлари, семи- 
нар-тренинглар, кўргазмали мусобақалар 
ташкил этилмокда. Яқинда ана шундай 
тадбирлардан бири пойтахтимиздаги «Ми- 
робод» спорт мажмуасида бўлиб ўтди.

Тадбир давомида мутахассислар йи- 
ғилганларни қизиқтирган масалалар юза- 
сидан атрофлича сўз юритишди. Шун- 
дан сўнг, бадиий гимнастика бўйича 
Ўзбекистон терма жамоасининг аъзолари 
йиғилганларга спортнинг нафис туридан 
кўргазмали чиқиш намойиш этишди. Уч- 
рашувлар жараёнида мураббий-мутахас- 
сислар машғулот ўтиш, назарий ва ама- 
лий дарс тизимини олиб бориш хусуси- 
да ўзаро тажриба алмапгашди. Ипггирок- 
чилар бундай семинар-тренингларни 
жойларда мунтазам ўтказиб бориш му- 
раббийлар малакасини оширишда, шу- 
нингдек, илғор тажрибаларни оммалаш- 
тиришда, ёшларни спорт машғулотларига 
кенг жалб этишда аҳамияти муҳимлиги- 
ни таъкидлашди.

— Қиз болаларнинг соғлом бўлиб 
вояга етишида бадиий гимнастиканинг 
алоҳида ўрни бор. Ушбу спорт тури би- 
лан шуғулланган ёшларнинг умуртқа по- 
ғонаси тўғри, қомати тик бўлиб вояга 
етади, — дейди мураббий Л.Веричева. 
— Энг муҳими, спорт билан шуғуллан- 
ган ёшлар касалликка кам чалинади. 
Ҳозир қўл остимда 100 нафарга яқин 
қиз бадиий гимнастика сирларини ўрган- 
япти. Шу йилнинг январида Россиянинг 
Зеленогород шаҳрида ўтган халқаро тур- 
нирда шогирдларимдан Латофат Бобо- 
жонова ва Камилла Гареева совриндор-

лар сафидан жой олди, Анора Давлато- 
ва эса фахрли 1-ўринни эгаллаб, унинг 
ғалабаси шарафига Россияда Ўзбекистон 
мадҳияси янгради. Муваффақиятлари- 
мизнинг бош омили хотин-қизлар 
спортига давлатимиз томонидан берила- 
ётган алоҳида эътибордадир. 
Президентимизнинг янги қарори кел- 
гусида юртимизнинг чекка ҳудудлари- 
дан ҳам ўнлаб чемпионлар етишиб чи- 
қишига замин бўлади, албатта. У мамла- 
катимизда аёлларга юксак эҳтиром ва 
эътиборнинг яна бир ёрқин кўриниши-

дан далолат.
Президентимиз таъкидлаганларидек, 

қизларни спортга жалб этиш масаласи 
алоҳида ёндошувни талаб этади. Зеро, 
соғлом авлод тарбияси бошида соғлом 
она туради. Бугунги қизларимиз эртанги 
авлоднинг оналаридир. Уларнинг бар- 
камол бўлиб вояга етиши орзу-умид- 
ларимизнинг амалга ошишини, милла- 
тимиз ва Ватанимиз келажаги,,буюк 
бўлишини таъмйнлашга хизмат қилади.

Тўлқин РЎЗИЕВ, 
«МаЬа11а» мухбири.

Муҳим мусобақалар улкан ғалабаларни келтиради

етишиб чиқди. Ўн бир нафар спорт- 
чи жаҳон, йигирма нафари Осиё ва 
олти нафари Марказий Осиё чемпи- 
онлари, деган юксак номга сазовор 
бўлди. Уларнинг ғалабаси шарафига 
мусобақаларда давлатимиз м ад ҳ и я^7 
янграганда ҳар бир юртдошимизнинг 
қалби фахр ва ифтихор ҳислари би- 
лан тўлиб тошди.

Италиянинг Милан шаҳрида ўтган 
бокс бўйича жаҳон чемпионатида Ба- 
ҳодир Султонов ва Ботир Маҳмудов 
бронза медалларини қўлга киритди. Бу 
спортчилар ва уларнинг мураббийлари 
ҳукуматимиз томонидан "Дўстлик" ор- 
дени, Ботир Маҳмудов "Ўзбекистонда 
хизмат кўрсатган спортчи" фахрий ун- 
вони билан такдирланди. Ҳар иккала 
спортчига "Матиз" русумли автомаши- 
на совға қилинди.

Дилноза Қамбарова, Шаҳло Йўлдо- 
шева самбо бўйича жаҳон чемпионлари 
бўлишди. Гўзалой Каримова Осиё ва 
жаҳон чемпионатида кумуш медаль би- 
лан такдирланди. Дилдора Убайдуллае- 
ва, Шаҳло Йўлдошева Болгариянинг 
Сомоков шаҳрида самбо бўйича ўтка- 
зилган жаҳон чемпионатида олтин ва 
бронза медалларига сазовор бўлдилар. 
Австралиянинг Сидней шаҳрида фах- 
рийлар ўртасида ўтказилган оғир атле- 
тика бўйича жаҳон чемпионатида Аб- 
дупатто Йўлдошев фахрли бешинчи 
ўринни эгаллади.

Азалдан полвонлар юрти ҳисоблан- 
ган Андижонда 714 та спорт зали, 38 
та сузиш ҳавзаси, 3512 та спорт майдо- 
ни ва майдончалари имкониятларидан 
тўлиқ фойдаланилмокда. Халқаро хо- 
тин-қизлар кунига бағишлаб Андижон 
теннис саройида ўтказилган кроссда 
мингга яқин қиз-жувон 1200 метрли 
масофада ўз кучларини синаб кўрди- 
лар. Наврўз байрамига бағишланган 
умуммиллий марафоннинг уч босқичи- 
да 60 мингга яқин хотин-қизнинг иш- 
тироки таъминланди.

Балиқчи туманида аёллар ўртасида 
ўтказилган кўрик-танловнинг вилоят 
босқичида шаҳар ва туман мусобақала- 
рининг ғолиблари баскетбол, енгил ат- 
летика ва арғимчоқда сакраш бўйича 
беллашдилар. Вилоят тиббиёт ходим- 
ларининг Хонобод шаҳрида спортнинг 
оммавий турлари бўйича ўтказилган 
"Балли, қизлар" мусобақаси ҳам жуда 
қизиқарли ўтди. Аҳоли репродуктив са- 
ломатлигини мустаҳкамлашга бағишлаб 
Бўз туманида ташкил қилинган баскет- 
бол, волейбол, шахмат-шашка, стол тен- 
ниси ва кросс мусобақаларининг ғолиб- 
лари вилоят хотин-қизлар қўмитаси, 
«Камолот» ЁИҲ ва «Маҳалла» жамғар- 
маси вилоят бўлимларининг совринла- 
ри билан такдирландилар.

— Баркамол авлод йилида халқимиз 
соғлиғини мустаҳкамлаш йўлидаги иш- 
ларимиз кўлами кенг, — дейди "Ма- 
ҳалла" жамғармаси вилоят бўлими бош- 
қаруви раиси Икромиддин Валиев. — 
Ҳозирги кунларда вилоятдаги 861 та 
маҳалла фуқаролар йиғинларида спорт 
майдончаларини таъмирлаш ишларини 
жадал олиб боряпмиз. Биз уларни спорт 
анжомлари ва бошқа зарур жиҳозлар 
билан таъминлаймиз. Бу йил Андижон 
"Универсиада-2010" ўйинларига мез- 
бонлик қилади. Асосий тантаналар ўта- 
диган "Соғлом авлод" ўйингоҳида, олий 
ўқув юртларининг спорт масканларида 
мамлакатимиз спорт ҳаётидаги ушбу му- 
ҳим мусобақаларга ҳозирлик ишлари 
олиб борилмокда.

Узоқбой САКСОНБОЕВ, 
“МаЬаНа" мухбири.

Тезюрар поезд можароси

ЯПОНИЯнинг энг йирик темир йўл 
компанияси Сеп1га1 Ларап КаИтау ўзи- 
нинг тезюрар поездларини Хитойга сот- 
масликка қарор қилди. ТЬе Ғшапаа1 
Т1шез газетасига берган интервьюсида 
компания раиси Есиюки Касаи шу ҳакда

айтиб ўтган.
Касаи хитойлик ҳамкорларни хавф- 

сизлик технологияларига амал қилмас- 
ликда айблади. "Масалан, улар тезюрар 
поездни сотиб олади-да, соатига мак- 
симал — 350 километр тезликда юрги- 
зади. Бу йўловчилар хавфсизлигига 
масъулиятсиз қарашдан бошқа нарса 
эмас", деди у.

Япониянинг ,ГО Сеп1га1 темир йўл 
компанияси хориж бозорига чиқиш 
бўйича хитойлик темирйўлчиларнинг 
рақиби ҳисобланади. Шу боис, орада тез- 
тез шундай можаролар чиқиб туради.

Қароқчилар мақсадига ета олмади

кучли портлаш содир бўлди. Кўнгилсиз 
воқеа оқибатида 25 нафар шахтёр ҳаёт- 
дан кўз юмди, 4 нафари бедарак йўқол- 
ди. Аз80С1а1е<1 РгезБ хабарида айтили- 
шича, бу портлаш сўнгги 25 йилда Аме- 
рика Қўшма Штатлари шахталарида со- 
дир бўлган энг йирик ҳалокатдир.

Эслатиб ўтамиз, сўнгги 30 йилдаги 
энг катта ҳалокат 1984 йили Юта пгга- 
тида Етегу М т т д  компаниясига 
қарашли шахтада содир бўлганди. 
Ўшанда 27 нафар шахтёр ҳалокат қур- 
бонига айланганди.

аҳолини уйларни тарк этмасликка ча- 
қирди. Тошқин туфайли бир неча соат 
давомида аэропорт ҳам ёпилган.

Шаҳар ҳукумати вакилларининг таъ- 
кидлашича, шаҳарнинг ўзида 8 киши 
тошқин қурбони бўлган. Ҳалок бўлган- 
ларнинг қолганлари шаҳар атрофидаги 
қишлоқлар аҳолисидир. Қурбонлар са- 
фида тўққиз ёшли бола ва беш ойлик 
гўдак ҳам бор.

АНДИЖОНЛИК спортчилар ўтган 
йил мобайнида уч юзга яқин халқа- 
ро ва республика даражасидаги му- 
собақаларда муваффақиятли иштирок 
этиб, 451 та олтин, 346 та кумуш ва

464 та бронза медалини қўлга ки- 
ритдилар. Ана шу жараёнда 26 на- 
фар халқаро тоифадаги спорт устаси, 
63 нафар спорт устаси ва 400 нафар- 
га яқин биринчи даражали спортчи

Мамдакат қарзи ошиб
ЖОРИЙ йилнинг 1 апрелига қадар 

Россиянинг умумий ташқи қарзи 473,7 
миллиард долларни ташкил этди. Бу 
ҳакда мамлакат Марказий банки ахбо- 
ротида айтилган. Хабарда қайд этили- 
шича, йил бошидан буён қарз микдори 
2,1 миллиард долларга кўпайган. Банк- 
ларнинг қарзи эса 1,7 миллиард доллар 
кўпайиб, 128 миллиард долларга етган.

Ўтган йилнинг 1 апрелида Россиянинг 
ташқи қарзи 446,4 миллиард доллар эди.

бормокда

НИДЕРЛАНДИЯ ҳарбий денгиз фло- 
тига қарашли Тготр фрегати сомали- 
лик қароқчилар томонидан гаровга 
олинган Германиянинг Та1рап контей- 
нер ташувчи кемасини қутқаришга му- 
ваффақ бўлди.

Кениянинг Момбаса портидан Жи- 
бутига кетаётган Та1рап Сомали қир- 
ғоқларидан 500 километр узоқликда су- 
заётган пайтда қароқчилар ҳужум 
қилишди. Кема экипажи аъзолари 
қочишга улгурмаслигини билишгач, 
«808» сингали жўнатди. Тгошр фрега- 
ти шу атрофда Европанинг қароқчи- 

1 ЛЛрГа -қарши "Атланта" дастури доира- 
сида қўриқчилик қилаётганди. Улар 
воқеа жойига етиб келиб, қароқчилар

билан музокара олиб бормоқчи бўлиш- 
ди. Аммо рад жавобини олишди. Шун- 
дан сўнг куч ишлатиб, кемани озод 
қилишди.
■ Тўқнашув пайтида ° фрегатдаги мат-“'л 

рослардан бири жароҳатланди, ўн на- 
фар қароқчи ҳибсга олинди.

Шахтадаги фожиа

МаПаНа
ҳ а ф т а л и к  г а з е т а

Муассис: Ўзбекистон Оқсоқоллар кенгаши ва 
«М аҳалла» ж ам ғарм аси  Республика бош қаруви

Бош  м у ҳ а р р и р
Бахтиёр АБДУСАТТОРОВ

Ўзбекистон Республикаси 
Матбуот ва ахборот агентлигида 

2006 йил 6 декабрда 0019 рақами 
билан рўйхатга олинган.

Таҳририят манзили:
Тошкент шаҳри, Матбуотчилар 

кўчаси 32-уй 
Индекс: 100083

Навбатчилар: Хамза Абдуллаев 
Мусахҳиҳ: Нодира Холмирзаева 

Саҳифаловчи: Мехриддин Шукуров

ТелеФонлао:
233-39-89 233-10-73
236-53-93 236-53-75, 
236-57-62 Факс: -  233-44-25

Газета таҳририят компьютер 
марказида терилди ва саҳифаланди, 

офсет усулида босилди. 
Формати — А-2,
4 босма тобоқ.

«Шарқ» нашриёт-матбаа 
акциядорлик компанияси 
босмахонасида босилди. 

Корхона манзили:
Тошкент, “Буюк Турон” кўчаси 41.

«пягуг.таНаИадхТ.их
таЬ а 1 1а@вагког.1 1х
таЬа11а.дх@гатЬ1ег.т

21030 нусхада чоп этилди. Буюртма 
Г-354

Нашр кОрсатхичи: 148

АҚШнинг Чарльстон шаҳридан 50 
километр жанубдаги Маззеу Епегду ком- 
паниясига қарашли кўмир шахтасида

Шаҳарни сув босди
БРАЗИЛИЯнинг энг катга шаҳарла- 

ридан бири Рио-де-Жанейрода рўй 
берган сув тошқини туфайли 31 нафар 
киши ҳаётдан кўз юмди. Бу ҳакда ВВС 

хабар тарқатди.
Ахборотда айтилишича, 14 соат да- 

вомида тинимсиз ёққан кучли ёмғир 
натижасида кўчалар сувга тўлиб кет- 
ган. Шаҳар мэри Эдуардо Поес барча 
мактабларни ёшппга буйруқ берди ва



9 АПРЕЛЬ -  СОҲИБҚИРОН АМИР ТЕМУР ТАВАПЛУД ТОПГАН КУН

Сайёҳ кундалигида 
Соҳибқирон бунёдкорлиги

ни сабабли, сеньор (Темурбек) бугун ша- 
ҳарни кесиб ўтувчи йўл ўтказишни ва 
унинг иккала томонига савдо дўконлари 
қуришни буюрди. Бу ишни кечаю кундуз 
давом этгириб, (тез орада) кўчани жуда 
кенгайтирдилар ва (йўлнинг) икки томо- 
нига чодирлар тикдилар; ҳар бир чодир 
олдига яхлит оқ (мармар) плиталар қўйил- 
ган баланд ўриндиқлар ўрнатилган эди. 
Ҳамма чодирлар иккитадан кдлиб бирлаш- 
тирилган ва унга ёруғлик тушуб туриши 
учун деразалар қўйилганди. Чодирлар қури- 
лиши тугаши билан у ерга савдогарларни 
юбордилар ва улар ўз молларини сотишга 
киришдилар. Кўчанинг баъзи жойларига 
фавворалар қурилганди. Ана шундай катга 
иш йигирма кунга қолмай ниҳоясига етка- 
зилган эди, ҳайрон қоласан киши", деб 
ёзган сайёҳ.

Бунёдкорлик ишлари жумласидан 
кўплаб барпо этилган боғ-роғлар, турли 
иморатлар ҳам сайёҳ эътиборини тортган. 
Шаҳар боғлар ва узумзорлар билан ўрал- 
ган, улар баъзи жойларда бир икки лига 
(5-10 км.) масофагача ястанган. Шаҳардан 
кўра, унинг деворидан ташқарисида аҳоли 
кўпроқ. Шаҳар атрофидаги боғларда ҳаша- 
матли саройлар қурилган, уларнинг бир 
қисми сеньор (Темурбек)га тегашли; ун- 
дан ташқари, бу боғларда шаҳар зодагон- 
ларининг ҳам ўз кўшк-саройлари бор", деб 
ёзади Клавихо.

Элчилар энг ҳашаматли саналмиш Боғи 
Дилкушо, Боғи Беҳипгг, Боғи Нав, Боғи 
Чинорда расмий меҳмон бўлганлар. Кла- 
вихо "Кундалиги"да ёзилганлардан XV аср 
бошида Мовароуннаҳрдаги шаҳарларда 
ҳунармандчилик, савдо, қишлоқ хўжали- 
гида янги арикдар қазиш, экин майдонла- 
рини кенгайтириш, боғдорчилик, узумчи- 
лик ва деҳқончиликни ривожлантиришга 
катга эътибор қаратилгани, чорвачилик (ай- 
ниқса қўйчилик ва йилқичилик) етакчи 
ўринда эканлиги маълум'бўлади. Кастилия 
элчилари Мовароуннаҳр/а куз фаслида кел- 
ганлари учун Клавихо боғ-роғлар, узум- 
зорлар, турли экинзорлар кўплигини, буғ- 
дой, пахта, сархил қовунлар каби мева ва 
полиз экинлари етиштирилишини таъ- 
кидлайди.

Соҳибқирон Амир Темур асос солган 
бунёдкорлик ишлари кейинги асрларда 
унинг авлодлари томонидан давом этга- 
рилди ва улар Темурийлар ренессанси де- 
ган тарихий тушунчанинг шаклланиши учун 
асос бўлди. Ободончилик фаолияти бизЛ (,( '/■'Н'и ( >1 (.' > / .1 -! 1 . - У (ППО'(;ГМ1̂(„ п т
учун тарихии мерос ва ҳозирги вақтда ўлка- 
мизда олиб борилаётган улкан бунёдкор- 
лик ишлари ана шу савоб анъанага садо- 
қат рамзидир.

Омонулло БЎРИЕВ, 
ЎзР ФА Шарқшунослик инсгитути 

етакчи илмий ходими.

МАҲАПЛАМИЗ ЁШЛАРИ

Ҳофиза қиз 
орзулари

шукр, шундай дориламон кунларга ет-

Андижон шаҳридаги «Мустақиллик» 
маҳалласида Наврўз байрамини нишон- 
лашга йиғилган кўплаб меҳмонлар шу 
маҳалла фарзанди, Андижон санъат кол- 
лежида таълим олаётган Ширин Мама- 
тованинг саҳнага чиқишини кутарди. 
Ниҳоят, саҳнада Ширин пайдо бўлга- 
нида гулдурос қарсаклар янгради. Барча 
Ширинни яқинда Зулфия номидаги 
Давлат мукофоти соҳибаси бўлгани би- 
лан табриклади.

— Ширин мустақил юртимизнинг 
бахтли фарзандларидан бири, — дейди 
маҳалла оқсоқоли Иброҳимжон Юсупов.
— У кўз ўнгимизда вояга етди, улғай- 
ди. Болалигидан жуда қувноқ қизча эди, 
сочларига толпопуклар тақиб, қизларни 
қўшиқ айтишга, рақс тушишга чорлар- 
ди. Отаси Мамажон Маматов қурувчи, 
онаси Замирахон Тожибоева ,ал0қа хо- 
дими. Умуман, бу оила маҳалламиздаги 
энг обрў-эътиборли оилалардан.

— Қизимиз эришган улкан муваф- 
фақиятдан ниҳоятда хурсандмиз, — дей- 
ди Мамажон ака. — Истиқлол туфайли 
{ортимиздаёшларга эътибор кучайди. Бу 
ишларга Президентимиз бош-қош бўла- 
ётгани, алоҳида эътибор қаратаётгани 
туфайли кўплаб истеъдодли ёшлар кашф 
этиляпти. Илгари Андижоннинг чекка 
бир маҳалласида яшовчи қизнинг Дав- 
лат мукофотига сазовор бўлишини та- 
саввур ҳам қила олмасдик. Яратганга

дик.
Ширин уч ёшидан қўшиқ айта бош- 

лаган. У бир марта эшитган қўшиғини 
дарҳол ёдлаб олар ва чиройли қилиб 
ижро этарди. Шу боис, отаси уни Ан- 
дижон шаҳридаги болалар мусиқа мак- 
табининг фортепьяно бўлимига олиб 
борди. Ширин устозлари кўмагида му- 
сиқа сирларини пухта эгаллашга ҳара- 
кат қилар, соатлаб фортепьяно чалиш- 
дан чарчамасди. Аста-секин унинг 
қўнғирокдек овози турли танловларда 
мутахассисларнииг эътиборини торта 
бошлади.

Ўн ёшида Мухтор Ашрафий номи- 
даги танлов ғолиби бўлган Ширин ке- 
йинчалик Россия, Белоруссия, Қозоғис- 
тон давлатларида ўтган ёш истеъдод- 
ларнинг халқаро танловларида олий ва 
биринчи ўринларни эгаллади. Унинг 
ижросида янграган жаҳон ва ўзбек бас- 
такорларининг асарларига ҳакамлар юк- 
сак баҳо бердилар. Ҳозир унинг репер- 
туарида юздан ортиқ Ватан, она, яхши- 
лик, садоқат мавзуларидаги қўшиқлар 
бор. Уларни Ширин ҳар гал эҳтирос ва 
ҳаяжон билан куйлайди.

Ўтган йили Ўзбекистон мустақилли- 
гининг 18 йиллигига бағишлаб, баста- 
кор Анор Назаров билан ҳамкорликда 
«Изҳор» номли қўшиқ яратди. Юрти- 
мизда Наврўз шодиёналари кунларида 
Ширин яна бир янги асар -  бастакор 
Дилором Омонуллаеванинг «Баркамол 
авлод» қўшиғини ижро этди. Бу йил 
Андижонда бўлиб ўтадиган «Универ- 
сиада—2010» ўйинлари иштирокчилари- 
га ҳам у янги қўшиқ туҳфа кдлмоқчи.

— Орзуларим кўп, — дейди Ши- 
рин. — Ҳозир Андижон санъат колле- 
жида ўқиш билан бирга, Тошкент дав- 
лат консерваториясининг тажрибали ус- 
тозларидан бири Павел Борисовдан 
қўшиқ айтиш сирларини ўрганяпман. 
Келгусида ўқишимни консерваторияда 
давом этгариб, маҳоратимни ошириш- 
ни ният қилганман. Истагим жаҳоннинг 
машҳур шаҳарлари саҳналарида ўзбек 
қўшиқларини куйлаб, Ватанимнинг 
шон-шуҳратини оламга янада кенгроқ 
ёйишдир.

У. САКСОНБОЕВ, 
«МаЬа11а» мухбири.

М аълумки, XV аср бошларида 
Амир Темур давлати сиё- 
сий, ҳарбий ва иқтисодий 
жиҳатдан салоҳияти кучай- 
иб, довруга Ғарбий Европа 

давлатлари ҳукмдорларига ҳам етганди. 
Улардан бири Кастилия ва Леон қироли 
Генрих Ш де Трастамара (1390—1407) ул- 
кан хайрихохдик билан Амир Темур ҳузу- 
рига ўз элчилари -  диншунослик магаст- 
ри Фра Альфонса Пағом де Санта Мария, 
Руи Гонсалес' де Клавихо ва Гомес де Са- 
ласарларни мактуб ва ҳадялар билан жўна- 
тади. Элчиларга от-уловлар бериб, пойтахт 
Самарқандгача ҳар бир манзилда катга из- 
зат-икром кўрсатиб борадилар.

Кастилия қироли элчилари 1404 йил
21 августда Термит (Термиз) шаҳри ёнида 
Амударёдан ўтиб, Мовароуннаҳр ҳудудига 
қадам қўйганлар ва қайтишда Бухоро ор- 
қали юриб, 10 декабрда Омўя гузари орқ- 
али яна шу дарёдан Хуросон томон ўтган- 
лар. Уларнинг Мовароуннаҳрда турган вақти 
жами уч ой ва йигирма кунни ташкил 
қилиб, асосан, куз фаслига тўғри келган.

Ушбу элчиликда бевосита қатнашган Руи 
Гонсалес де Клавихо сафар ҳақида батаф- 
сил кундалик ёзиб борган ва бу кундалик 
фанда "Самарқандга Амир Темур саройига 
саёҳат кундалиги" номи билан танилган.

Клавихо ўзи кўрган дастлабки шаҳар
-  Термиз ҳақида: "Одамлар гавжум кўча- 
лар ва майдонлардан юриб бордик, уларда 
турли моллар билан олди-сотди қилинар- 
ди", деб ёзган.

Қадимдан Буюк Ипак йўлидага муҳим 
божхона саналган ва Амир Темур салтана- 
тида қайта обод қилинган Темир дарвозага 
оид тафсилотлар эса фақат Клавихо саё- 
ҳатномасида қайд этилган: "Бу тоғ жуда- 
баланд унда тор дарадан иборат ўткил бор, 
худди инсон қўли билан қилингандай; тоғ- 
дан ана шу дара орқали ўтилади; ушбу да- 
ранинг ўртасида қишлоқ бор, ундан тепада 
баланд тоғ юксалган. Унинг чўққисида хоч- 
симон шаклда ғиштдан қурилгач бир ^жр- 
йиб бино турарди; у турли рангдаги ко- 
шин (кафель) билан нақшинкор қилинган. 
Тоғдаги бу ўткил Темир дарвоза, деб ата- 
лади. Ўша ерда бундан бошқа ўтиш жойи 
йўқ. Мазкур Темир дарвоза Темурбекнинг 
ихтиёрида ва унга ҳар йили катга даромад 
келтиради, чунки Кичик Ҳиндистондан

Самаркант подшоҳлигага ва ундан шимол- 
дага ўлкаларга йўл олган савдогарлар шу 
ердан ўтадилар".

Клавихо "Кундалиги"да Кеш (Шаҳри- 
сабз) оқар сувлар, ўтлоқлар, боғ-роғлар, 
экинзорлар, гавжум қишлоқлар ўрамидаги 
обод шаҳар эканлиги ва унинг девори ҳамда 
чуқур хандақи борлига, шаҳар дарвозалари 
олдида хандақ устига кўтарма кўприклар
КУВНДШ ЗЙТИЛган.

Энг муҳими, Кеш шаҳрида Амир Темур 
фармони билан барпо этилаётган турли имо- 
ратлар, айниқса, Оқсарой мажмуаси бўлиб, 
ўша давр бошкд манбаларида Клавихо ёзган- 
чалик даражада батафсил тавсифланмаган. 
Оқсарой мажмуаси ҳақида: "Бу қаср (Те- 
мурбек) шу пайтгача барпо этган иморатлар

ичида энг муҳгашамидир", деб қайд этил- 
ган. Клавихо Кеш шаҳрида 20 йил даво- 
мида қурилаётган кўшкларнинг ҳашамати- 
га баҳо берар экан, Парижнинг моҳир уста- 
лари ҳам бу зийнатларни кўрганда ҳайратга 
тушишини таъкидлаб ўтади.

Самарқандда Кастилия қироллиги эл- 
чилари икки ярим ойдан ортиқ вақт тур- 
ганлари ва у Амир Темур салтанатининг 
пэдтэхти бўлганлиги сабабли, |(лавихо 
"Кундалига"да шаҳарнинг ташқи ва ички 
тузилиши, иморатлари, боғ-роғлари, ҳунар- 
мандчилик ривожи, халқаро йирик савдо 
маркази эканлига тўғрисида анча кенг маъ- 
лумот берилган.

"Шаҳарда бемалол савдо-сотиқ ишлари 
олиб бориш учун махсус майдон бўлмага-

ТЎЙХОНА САБОҚЛАРИ

Тежамли тўй тотувликни 
таъминлайди

МАМЛАКАТИМИЗДА тўй ва маъра- 
каларни тартибли ўтказиш дабдабабоз- 
ликка йўл қўймаслик, борасида маҳал- 
лий ҳокимликлар ва жамоат ташкилот- 
лари томонидан кўплаб ишлар қилин- 
япти. Яқинда Қорақалпоғистон респуб- 
ликаси Амударё туман ҳокимлиги то- 
монидан қабул қилинган «Тўй-маъра- 
ка, оилавий тадбирлар ва бошқа маро- 
симларни ўтказишни тартибга солиш 
ҳақида»ги фармойиш шундай ҳужжат- 
лардан бири бўлди. Айни пайтда ту- 
манда фармойишнинг моҳиятини аҳоли- 
га тушунтириш мақсадида овул ва ма- 
ҳалла фуқаролар йиғинлари раислари, 
маслаҳатчилар ҳамда посбонлар ишти- 
рокида давра суҳбатлари ўтказилмокда.

Овул ва маҳаллаларда "Тўйларни 
рўйхатга олиш китоби" жорий этилган. 
Унга кўра, тўй ўтказаётган шахс тўй ва 
маросимларни ўтказишни тартибга со- 
лиш комиссияси билан бамаслаҳат иш 
кўради, ҳатго чақирилиши кўзда тутил- 
ган санъаткорларни ҳам биргаликда тан- 
лайди. Айниқса, никоҳ тўйларида ке- 
лин-куёвнинг ФҲДЁга бориши учун 
жами тўртга енгил автомашинадан ортиқ 
автотранспорт воситаларини жалб этиш, 
"Ёшлар сайли"ни ўтказиш таъқиқланга- 
ни кўпгина нохушликларнинг олди оли- 
нишига омил бўлди. Сабаби бундай тад- 
бирларда спиртли ичимликлар ичиб ма- 
шинага ўтирадиган куёвжўралар пойга- 
си баъзан автоҳалокат билан якун топа- 
ётганди. Шунингдек, тўйлар, маросим- 
ларни кеч соат 21:00-22:00 да тамомлаш 
ҳақидага таклиф ва тавсиялар аҳоли то- 
монидан қўллаб-қувватланмокда.

Айтиш жоизки, сўнгги йилларда 
қизнинг отаси уйи олдига фалон 
сўмлик кўчма "кошона" (чодир) қурди- 
риб, "Қиз йиғини" ўтказиш авж ол- 
ганди. Яқинда бир тўйда тўй ва маро- 
симлар ўтказишни тартибга солиш ко- 
миссиясининг тавсияси билан бу тад-

бирдан воз кечилди. Қизнинг отаси те- 
жалган пулга қорамол сотиб олди. Бу- 
гун оила сигирнинг сути ва қатиғидан 
баҳраманд бўляпти. Демак, дабдабасиз 
ва исрофгарчиликсиз ўтказиладиган 
тўйлар оилага барака келтиради.

— Бир тинчгина, файзли ўтаётган 
тўйда ўтирган эдик. Бир маҳал микро- 
фонни қўлига олган Цёвнинг амакиси 
ёшларни табриклаб, ҳамманинг кўз ол- 
дида келиннинг бўйнига қимматбаҳо 
тилла занжир такди. Бу ҳам етмаган- 
дек, “Сизларга яна совғам бор", дея 
санъаткорларга ишора қилди. Барчанинг, 
айниқса, ёши улуғларнинг ғашига те- 
гадиган куй остида ярим яланғоч ли- 
босдаги қизлар чиқиб, арабча рақс туша 
бошладилар. Биринчидан, уларнинг рақ- 
си тўйнинг файзини йўқотган бўлса, 
иккинчидан, қизларнинг ҳар кимнинг 
ёнига келиб турли қилиқлар қилиши 
меҳмонлар кўнглини хира қилди. Эн- 
диликда тўй эгасининг санъаткорлар бо- 
расида ҳам комиссия билан бамаслаҳат 
иш кўриши бундай кўнгилсизликлар- 
нинг олдини олмокда, — дейди Аму- 
дарё тумани "Навоий" номидаги маҳалла 
фуқаролар йиғини маслаҳатчиси Дав- 
латбека Ражапова.

Туманда тўйларни ўтказишда мил- 
лий анъаналаримизга, урф-одатларимиз- 
га тўғри келмайдиган одатларга барҳам 
бериш мақсадида олиб борилаётган иш- 
лар таҳсинга лойиқ.

Зеро, тўй-ҳашам, оилавий тантана 
ва маъракаларни урф-одатларимиз ва 
бугунги кун талабларидан келиб чиқ- 
қан ҳолда режали, тежамли, дабдаба- 
сиз, исрофгарчиликка йўл қўймасдан 
ўтказиш нафақат оилаларда молиявий 
муаммолар пайдо бўлишининг олдини 
олади, балки ёш оиланинг тинч-тотув 
яшашини ҳам таъминлайди.

Қонисбой РЕЙМОВ,
«МаЬа11а» мухбири.

Муғтепада миялий ўйинлар

М утахассислар фикрича, На- 
манган вилоятининг қади- 
мий шаҳарларидан бўлган 
Косонсой қарийб икки ярим 
минг йиллик тарихга эга. 

Шимолий ҳудуди пурвиқор тоғларга ту- 
ташган, асосий ҳудуди адирликлардан 
иборат бу масканда тарихий обидалар кўп. 
Уларнинг энг қадимийси Муғгепадир.

Айтишларича, халқ орасида Муғтепа 
номи билан машҳур бу тепалик ўрнида эра- 
миздан аввалги П, I асрларда гуллаб яшна-

ган Косонсой шаҳри жойлашган экан. Ўша 
даврларнинг шоҳиди сифатида пойдевор 
қолдиқлари сақланиб қолган.

Баҳор келиши билан тепалик ажиб 
қиёфа касб этади. Атроф кўм-кўк. Вужу- 
дингазга хуш ёқувчи қуёш тафти, тоза ҳаво 
кишига ўзгача завқ бағишлайди. Шу боис, 
Наманганлик ёшларнинг «Миллий ўйин- 
лар» фестивали доимо Муғтепа кенглик- 
ларида ўтказилади.

«Қадрияг, урф-одат, анъана ва ёшлар» 
лойиҳаси доирасида ташкил этилган маз-

кур тадбирда вилоятнинг барча шаҳар ва 
туманларидан ҳудудий босқичларда ғолиб- 
ликни қўлга киритган маҳаллалар ёшлари 
иштирок этдилар.

Тепаликнинг бир томонига дор ўрна- 
тилиб, атрофга ўтовлар тикилди. Ҳар бир 
туман ўзига ажратилган ҳудудда миллий 
анъаналаримизни акс этгирувчи кўргазма- 
ларни намойиш қилди. Кўчма саҳнада ёш 
санъаткорларнинг, «Янги авлод—2009», 
«Келажак овози—2009» республика бос- 
қичи ғолибларининг чиқишлари, дилрабо 
куй-қўшиқлар фестивалга байрамона руҳ 
берди. Айниқса, бу ерга ташриф буюрган 
мингга яқин ёшларнинг барчаси миллий 
либосларда миллий ўйинларнинг ўнга яқин 
тури бўйича ўзаро баҳслашдилар.

— Тадбир барчага байрамона кайфият 
улашдқ — дейди фесгивал ишгирокчиси Но- 
зима Рўзиматова — Ҳар бир туманнинг ўзига 
хос кўргазмаларини кўриб кўзингиз қувнай- 
ди. Аждодларимиздан мерос миллий ўйинлар 
халқимизнинг маънавияга нечоғли бой бўлга- 
нидан далолат беради. Бу биз ёшларнинг қал-

бимизда чексиз ғурур туйғуларини уйғотаёт- 
ганиддн ниҳоятдд хурсандмиз.

Тадбир якунида барча йўналишлар бўйи- 
ча тўпланган баллар умумлаштирилиб, Ян- 
гиқўрғон тумани ёшлари фахрли биринчи 
ўринни қўлга киритди. Ғолибларга бош сов- 
рин — бир ярим миллион сўм пул мукофо- 
ти топширилди. Шунингдек, «Энг яхши ча- 
вандоз», «Энг яхши келин-куёв», «Ўз мил- 
лийлигингни намоён қил» каби ўнга яқин 
номинациялар бўйича ҳам голиблар аниқ- 
ланиб, уларга қимматбаҳо эсдалик совғалари 
топширилди^

Вилоят ҳокимлиги, «Камолот» ёшлар 
ижгимоий ҳаракати ҳамда «Маҳалла» жам- 
ғармаси вилоят бўлимлари томонидан таш- 
кил этилган мазкур фестивал унинг иш- 
тирокчилари ёдида узоқ вақт сақланиб 
қолиши шубҳасиз. Чунки бу тадбирда 
ёшлар нафақат беллашдилар, балки халқи- 
мизнинг ўзига хос азалий удумлари, мил- 
лий ўйинлари билан яқиндан танишдилар.

Жамшид БЕҚ 
«МаЬа11а» мухбири.

ТАБИАТ МЎЪЖИЗАПАРИ

Чинор бағрида музей
П урвиқор тоғлар этагида жои- 

лашган Бойсун тумани ўзи- 
нинг бетакрор этнографияси, 
ажойиб наботот олами, зилол 
сувларию табиат манзаралари 

билан кишини ўзига ром этади. Йиллар сил- 
силасида ўзлигини асраб, янада сайқал то- 
пиб келаётган миллий қадриятлари, урф- 
одатларию анъаналари, ҳунармандчилига бу 
элнинг иймони бут, эътиқоди мустаҳкамли- 
гадан далолатдир. Кун оғиши билан «Сай- 
роб» маҳалла аҳли Сайроб чинори остида 
йиғилиб, суҳбат қуришади. Маҳалладага му- 
аммолар, янгиликлар муҳокама этилади.

Юз йиллик тарихга эга бу чинорнинг 
баландлиги 26 метр бўлиб, бугунги кун- 
да унинг бағрида маҳалла йиғини фаол- 
лари томонидан мўъжазгина музей таш- 
кил этилган.

— Тарих саҳифаларидан ривоятлар 
сўзловчи бу чинор бағрида авваллари мак- 
таб, кутубхона, маҳалла идораси жойлаш- 
ган экан. Энди маҳалла фаоллари билан 
маслаҳатлашиб бу ерда музей ташкил эт- 
дик. Чинор ёнида эса тарихи қарийб минг 
йилликларга бориб боғланувчи шифобахш 
булоқ ҳам бор. Маҳалламизга ташриф бу- 
юрган меҳмонлар бу ерни зиёрат қил-

масдан кетмайди, — дейди «Сайроб» ма- 
ҳалласи ,фуқаролар йиғини раиси Хол- 
мамат Алланазаров.

йиғий раисининг сўзларида жон бор. 
Табиатнинг бу мўъжизасини кўриб лол 
қоласан киши. Булокдаги балиқлар жуда 
ноёб, бошқа жойдаги булокдарда бу тур- 
даги балиқларни учратмайсиз. Музейдан 
маҳалла аҳлининг ўтмиши ва бугунги тур- 
муш тарзи, маданияти, урф-одатлари ва 
қадриятлари, анъаналаридан ҳикоя 
қилувчи экспонатлар ўрин олган.

Маҳалла аҳлининг фахру ифтихорига 
айланган бу каби табиий ёдгорликлар

уларни эзгу мақсад йўлида бирлаштириб, 
табиат дурдоналарини бус-бутунлигича 
асраб, келажак авлодга етказишдек хайр- 
ли ва шарафли ишларга ундамокда. Қола- 
верса, ҳукуматимиз томонидан биологик 
хилма-хилликни ва табиий, ёввойи ҳолда 
ўсадиган ўсимликларнинг генетик фон- 
дини сакдаш ҳамда соғлом экологак му- 
ҳитни шакллантириш мақсадида тарихий, 
тарбиявий, илмий-маърифий ва эстетик 
жиҳатдан аҳамиятга молик бўлган кўпги- 
на ўсимлик турлари ва ботаник ёдгор- 
ликлар муҳофазага олинган. Вилоятда 100 
ёшдан ошган 120 та дарахтга, шу жумла- 
дан, Сайроб чинорига ҳам «Давлат табиат 
ёдгорлиги» мақоми берилган.

Ойбск ЮСУПОВ.


